
Ўзбекистон Президенти
Шавкат Мирзиёев
9 май – Хотира ва қадрлаш 
куни муносабати билан 
Ўзбекистон халқига
байрам табриги йўллади.

Ҳоким ёрдамчиларининг 
маоши аввалги иш жойи 
бўйича ўртача ойлик иш 

ҳақи миқдоридан кам 
бўлган тақдирда, етишмаган 
қисми жамғарма ҳисобидан 

компенсация қилиб 
борилади. 3-с.

Газетанинг 
телеграмдаги 
«uzmahallabot»ига 
ўтиш учун QR-кодни 
сканерланг!

БУГУНГИ
СОНДА:

«Япон 
тажрибасини 
маҳалламда 
татбиқ этяпман»
Одамлар тадбиркорлик 
фаолиятини бошлашга 
иккиланмоқда. Аҳоли 
онгидаги қўрқувни 
йўқотишга ҳаракат 
қиляпман. Бунинг 
учун тадбиркорлик 
йўналишида натижага 
эришган маҳалладошлар 
таджрибасини ибрат қилиб 
кўрсатяпман.

3-с.

“Баъзи 
масалаларда 
ваколатимиз 
чекланган”
Иккита таклифим бор. 
Биринчиси, маҳалламизда 
кутубхона ташкил этиш 
керак. Иккинчиси, спорт 
майдончасига эҳтиёж бор. 
Ҳудуддаги йигит-қизлар 
оммавий спорт турлари 
билан шуғулланиши учун 
23 км. узоқликдаги туман 
марказига қатнашга мажбур 
бўлмоқда.

4-с.

Фоторадар 
фалокатдан 
асраб қолармиди 
ёки..
Ҳайдовчилар орасида 
фуқаролар хавфсизлигини 
эмас, балки манзилига 
тезроқ етиб олишни 
ўйлайдиганлари кўп. 
Ўтган йили шундай 
ҳайдовчилардан бири 
мактаб ўқувчисининг 
ҳаётига зомин бўлганди. Бу 
йил яна бир фуқарони уриб 
кетиб, оёғини синдирди. 

6-с.

“Кимгадир 
ёрдамим тегса, 
руҳан енгил 
тортаман”
Кимнинг қўлида оғирроқ 
юки бўлса кўтаришиб, 
қўни-қўшнининг юмушига 
кўмаклашиб катта 
бўлганмиз. Ота-онам 
доим қулоғимизга сахий 
ва меҳрибон бўлишимиз 
кераклигини қуйган. 
Бора-бора айни шу эзгу 
амалларнинг завқини 
ҳис қила бошладик. 
Одамларнинг хурсанд 
чеҳрасини кўриш, 
миннатдорлигини 
эшитишдан ортиқ бахт йўқ 
экан дунёда.

7-с.

Давоми 2-саҳифада.

Уюшма раиси Қаҳрамон Қу-
ронбоев бошчилигидаги Респуб-
лика ишчи гуруҳи Жиззахдаги 13 
та туман (шаҳар) масъуллари би-
лан очиқ мулоқот ўтказди. Унда 
“Сайхунобод тажрибаси” асосида 
аҳоли даромадларини кўпайтириш, 
“маҳалла еттилиги”нинг иш сама-
радорлигини ошириш ва томорқа 
маданияти бўйича ечимини кута-
ётган масалалар таҳлил қилинди. 
Шунингдек, туман ва шаҳарлар-
дан кўтарилган масалалар жойига 
чиққан ҳолда ўрганилди.

Уюшма раисининг биринчи 
ўринбосари Жовдат Иноғомов На-
воий шаҳридаги “Ватан” маҳалласи-

да бўлди. Бу ерда олиб борилаётган 
ободонлаштириш ишлари, ижти-
моий-маънавий муҳит барқарор-
лигини таъминлаш, аҳолининг да-
ромадини ошириш бўйича “маҳал-
ла еттилиги” амалга ошираётган 
ишлар билан танишди. Маҳаллада 
яшовчи Гулбаҳор Мантиева тад-
биркорликни йўлга қўйиб, 15 та 
иш ўрни яратган. Тадбиркорнинг 
фаолиятини кенгайтириш ва янги 
иш ўрни яратиши учун субсидия 
асосида тикув машиналари берил-
ди. Шунингдек, “маҳалла еттилиги” 
фаолиятини янада яхшилаш бўйича 
тавсиялар берилди.

“Меҳр” операцияси бугун сокин отаётган тонглар, 
осуда тунлар, фаровон кунларнинг қадрига
ўз вақтида етмоқ кераклигига бир ишорадир

Республика маҳаллалар кенгашининг тегишли 
қарори билан “Май ойи — маданий-маърифий 
тадбирлар ойлиги”, деб эълон қилинган. Шунга кўра, 
мазкур ойлик доирасида маҳаллаларда, жумладан, 
чегарадош ва олис, бориш қийин бўлган ҳамда 
тоғли ҳудудлардаги маҳаллаларда турли маънавий-
маърифий тадбирлар, танловлар, учрашувлар, спорт 
мусобақалари ташкил этиляпти.

БАҒРИКЕНГЛИК

Жовдат ИНОҒОМОВ,
Ўзбекистон маҳаллалари уюшмаси раиси-
нинг биринчи ўринбосари. 

Тинчлик... Бу неъмат биз учун нимани 
англатади?

Шаҳарнинг шовқин-сурони, тинимсиз 
ҳаракатда ўз юмушларимиз билан елиб- 
югуриб, камдан-кам ҳолларда бу саволни 
ўзимизга берамиз. Оила қурамиз, таълим 
оламиз, фарзандларга тарбия берамиз, кела-
жакда қилинажак ишлар учун режалар туза-
миз, олдимизга мақсадлар қўямиз. Бир кун 
келиб, кимдир ёки нимадир режаларимизни 
тубдан ўзгартириб юбориши мумкинлиги 
ҳақида шубҳаланмаймиз ҳам... Буларнинг 
барчаси — мамлакатимизда ҳукм сураётган 
тинчлик ва осойишталикдан далолат.

Бироқ тўғри йўлда юриб, тўғри яшаётга-
нини ҳамма ҳам англай олмайди. Баъзида 

инсон адашади, ўзи учун нима ёмон, нима 
яхшилигини билмайди. Бу туйғуни боши 
деворга урилгачгина тушунади.

Айрим ҳолларда дунёвий ва диний би-
лими етарли бўлмагани учун турли диний 
ақидапарастлик гуруҳлар таъсирига тушиб 
қолиб, террорчи гуруҳлар қўлида ўйинчоқ 
бўлишгача боради. Энг ёмони, айримла-
ри бу йўлда ўз оиласини, ака-укалари ва 
ҳаттоки болаларини қурбон қилади. Аммо, 
вақти келиб, дунёнинг олов бўлиб ёнаётган 
ўчоқли ҳудудларида очлик, пулсизлик, уй-
сизликдан қийналиб, таҳликалар остидаги 
ҳаётни кўргач, алданганини, ўзга юртда ҳеч 
ким эканини англайди. Кеч бўлса-да, тутган 
йўли хато эканини билиб, пушаймонлик 
туя ди. Бошига не синовлар тушса-да, юрти-
га қайтиш илинжида яшайди...

ОЙЛИК

ЭҲТИРОМ

Иккинчи жаҳон
уруши қатнашчилари 

ва ногиронларининг 
ҳар бири 20 000 000 сўм 

миқдорида бир мар-
талик пул мукофоти 

билан тақдирланади.

Уруш кўрган 
одамлар...

«Еттилик» ечим топмаган муаммолар бўлмайди
УЮШМА КУНДАЛИГИ

Ўзбекистон маҳал-
лалари уюшмаси 
масъулларидан 
иборат Республика 
ишчи гуруҳлари 
Жиззах, Навоий ва 
Самарқанд вилоят-
лари маҳаллаларида 
ўрганишлар олиб 
бормоқда.

Давоми 2-саҳифада.

Ишчи гуруҳлар 
Жиззах, Навоий 
ва Самарқанд
вилоятлари 
маҳаллаларида 
ўрганишлар 
олиб бормоқда.

Давоми 2-саҳифада.

8-с.

Юксак
маънавият билан
улуғдир инсон

Ҳар бир юртдошимиз
маҳалла далдасини
ҳис этиб яшаяпти



Президент
Шавкат Мирзиёев
8-9 май кунлари
АМАЛИЙ ТАШРИФ
билан Москва шаҳрида 
бўлади.

Шавкат Мирзиёев
Ғалаба боғига
ташриф буюриб,
“МАТОНАТ МАДҲИЯСИ” 
ёдгорлиги пойига 
гулчамбар қўйди.

Президент
Венгрия, Эрон, Чехия,
Ўмон ва Жазоир 
давлатлари элчиларидан 
ИШОНЧ ЁРЛИҚЛАРИни 
қабул қилди.

Тошкентда 100 та “Маҳалла кутубхонаси” очилади

Ҳар бир юртдошимиз

Юксак
маънавият билан«Еттилик» ечим топмаган 

муаммолар бўлмайди

Тошкент шаҳрида 
яна бир эзгу ташаббус 
бошланди — “Маҳалла 
кутубхонаси”. Пойтахт-
даги тижорат банклари 
Олот туманида кутуб-
хона очган Шаҳноза 
Наврўзовадан илҳом-
ланиб, 100 та маҳалла-
да кутубхона ташкил 
этяпти. Кутубхоналар 
1 майдан кетма-кет 
ишга тушириляпти.

ТАШАББУС

БАҒРИКЕНГЛИК

ОЙЛИКУЮШМА КУНДАЛИГИ

Статистик маълумотга кўра, охирги 20 
йилда Ўзбекистондаги кутубхоналар 
сони 15 баробарга камайиб кетган. 

Хусусан, 2000 йилда республика бўйлаб 
6 027 та кутубхона фаолият юритган 
бўлса, бу кўрсаткич 2021 йилга келиб 
402 тагача қисқарган. Албатта, сўнгги 
йилларда китобхонликка эътибор 

қаратилиб, маҳаллаларда жамоат ва хусусий 
кутубхоналар ташкил этиляпти, уларнинг 
китоб фонди доимий равишда тўлдириб 
бориляпти. Эндиликда банклар ҳам бу 
жараёндан четда қолмаяпти. 

Банклар кутубхона ташкил этаётган 
маҳаллаларнинг туманлар кесимидаги 
рўйхати:

• Бектемир тумани: “Нурафшон”, “Мусаф-
фо” маҳаллалари;

• Мирзо Улуғбек тумани: “Боғимайдон”, 
“Мустақиллик”, Мунавварқори, “Шаҳриобод”, 
“Дархон”, “Олий ҳиммат”, “Алишеробод”, “Аза-
мат” маҳаллалари;

• Миробод тумани: “Қуйлиқ- ота”, “Темир-
йўлчилар”, “Парвона”, “Салар”, Шароф Рашидов, 
“Юксалиш”, “Олтинкўл”, “Толақир”, “Янги Қўй-

лиқ”, “Мовароуннаҳр” маҳаллалари;
• Олмазор тумани: “Қичқириқ”, Абу Бакр 

Шоший, “Ғалаба”, “Мойариқ”, “Ёшлик”, “Бўстон-
обод”, “Гузарбоши”, “Гуручариқ”, “Университет”, 
Ғани Аъзамов, “Элпарвар”, “Ачаобод” маҳалла-
лари;

• Сергели тумани: “Саховат”, “Аср обод”, 
“Нилуфар” маҳаллалари;

• Учтепа тумани: “Фарҳод”, “Жарбулоқ”, 
“Истироҳат”, “Шафтолизор”, “Ўткир”, “Тақачи”, 
“Диёробод”, “Ватан”, “Кўкча-Оқтепа” маҳалла-
лари;

• Чилонзор тумани: “Катта Навбаҳор”, 
“Шарқ”, “Меҳржон”, “Новза”, “3-Чарх Камо-
лон”, “Баҳористон”, “Дўмбиробод”, “Шараф”, 
“Хонтўпи”, “Мевазор”, “Хирмонтепа”, “Хайро-
бод”, “Дилобод” маҳаллалари;

• Шайхонтоҳур тумани: “Бўстон”, “Камо-
лон Дарвоза”, “Гулобод”, “Белтепа”, “Гулбозор”, 
“Ҳувайдо”, “Янги Камолон”, “Ипакчи”, “Боғ кўча”, 
“Кичик Хирмонтепа” маҳаллалари;

• Юнусобод тумани: “Тикланиш”, “Халқа-
боғ”, “Шаҳристон”, “Кулолқўрғон”, “Ифтихор”, 
“Туркистон”, “Юртобод”, “Ғайратий”, “Севинч”, 
“Исломобод” маҳаллалари;

• Яккасарой тумани: “Армуғон”, Юнус 
Ражабий, Муқимий, “Ракат”, “Дилбулоқ”, 
“Конституция”, Абдулла Қаҳҳор, “Боғсарой” 
маҳаллалари;

• Янгиҳаёт тумани: “Олчазор” маҳалласи;
• Яшнобод тумани: “Уч чинор”, “Моҳи-

нур”, “Қалқон”, “Беҳизор”, “Парвоз”, “Тўйтепа”, 
“Илтифот”, “Қадрият”, “Тонг”, “Дилбоғ”, “Гўзал”, 
Ал-Хоразмий маҳаллалари.

Давоми. Бошланиши 1-саҳифада. Давоми. Бошланиши 1-саҳифада. 

“Меҳр” — Ўзбекистон тарихида амалга 
оширилган илк махсус гуманитар операция. 
Президент Шавкат Мирзиёевнинг топшириғи 
ва бевосита назорати остида 2019 йилдан 
бошлаб бир неча маротаба хорижий юртларда 
қийин шароитга тушиб қолган ватандошлари-
миз мамлакатимизга қайтарилди. 

МАЪЛУМОТ УЧУН:
“Меҳр-1, 2, 3, 4, 5” операциялари доирасида 
Сурия, Ироқ ва Афғонистонда чорасиз қол-
ган аёллар ва болалар Ўзбекистонга олиб 
келинди. Жумладан, илк маротаба 2019 йил 
май ойида Суриядан 156 нафар, октябрь 
ойида Ироқдан 64 нафар, 2020 йил декабрь 
ойида Суриядан 98 нафар, 2021 йил март 
ойида Афғонистондан 24 нафар ҳамда 
апрель ойида Суриядан 93 нафар аёл ва 
болалар Ўзбекистонга қайтарилди.

Қаерда яшамайлик, қалбимизнинг туб-ту-
бида ёниб турган бир истак бизни ҳамиша 
она замин, ота маконимиз сари чорлашдан 
тўхтамайди. Бунинг номи — меҳр, яъни туғи-
либ ўсган, болалигимизга бешик бўлган юртга 
талпиниш ҳиссидир. Ўзбекистоннинг “Меҳр” 
ташқи гуманитар операцияси негизида ҳам 
алданиб, ўзга юртда хор-зорликда яшаб, 
тинчликнинг қадрига етган, ортга қайтишга 
кўз тиккан инсонларга ёрдам кўрсатишдек 
инсонийлик сиёсати ётади. 

Дарҳақиқат, инсонпарварлик фазилати 
доимо ўзбек халқи зийнатининг ўзига хос 
чизгиси бўлган. Биз надомат, изтироб чеккан-
ларни кечирамиз, эҳтиёжмандларга ёрдам 
берамиз. Буни ўз иродаси ва қарори билан 
Президент ҳам бизга эслатди. Уйга қайтишган-
да бу инсонларни ҳуқуқни муҳофаза қилувчи 
органлар ходимлари эмас, балки йиллар да-
вомида кўришишни орзу қилган яқинлари, 
қариндошлари кутиб олди. Жамият улардан 
қутилишга ҳаракат қилмади, аксинча пешвоз 
чиқиб, кундалик ташвишларини ҳал этишга 
ёрдам бера бошлади. Боиси кўпчилик яхши 
тушунадики, бу инсонлар ўз хатолари учун 
турли даражада бадал тўладилар...

Давлат уларнинг жамиятга мослашиши 
осон бўлиши учун зарур ижтимоий кўмак-

ларни берди. Болалар мактаб ва боғчаларга 
жойлаштирилди, аёллар ўз мутахассисликлари 
бўйича ишли бўлди, ким жиддий яраланган 
ёки жароҳати бўлса, тиббий назоратга олинди.

Ҳақли савол туғилади: бу жараёнларда 
маҳалланинг ўрни қандай бўлди? Дарҳақиқат, 
юртга қайтган аёллар ва болаларнинг ижти-
моий ҳаётга мослашуви бевосита маҳалла 
билан чамбарчас боғлиқ. Айтиш керакки, 
йиғин фаоллари жонбозлик кўрсатиб, ҳар 
бир оила билан индивидуал иш олиб борди, 
муаммо ва камчиликларини жойида ҳал этиш-
га кўмаклашди. Аёлларни “Аёллар дафтари”, 
“Ёшлар дафтари”га киритиб, уларга керакли 
ёрдамларни кўрсатди. Уларнинг касаначилик, 
тикувчилик, хизмат кўрсатиш соҳаларида 
бандлиги таъминланди, имтиёзли кредитлар 
асосида ўзини ўзи банд қилишига шароит 
яратилди. Умуман олганда, ҳар бир аёл, ҳар 
бир бола маҳалланинг далдасини, қўллаб-қув-
ватлашини ҳар қадамда ҳис этиб яшаяпти.

Ташқи инсонпарварлик операцияси орқа-
ли Ўзбекистон давлати ва халқининг юксак 

кечиримлилик, бағрикенглик, олижаноблик 
каби эзгу фазилатлари яна бир бор амалий 
тасдиғини топди. Мамлакатимиз раҳбарининг 
ташаббуси билан ҳаёт йўлида адашганлар, 
ночорлик, афсус ва надоматлардан силласи 
қуриган аёллар ва болалар юртга қайтарил-
ди. Ўзбекистон ўз фуқароларининг ҳуқуқ ва 
манфаатларини, улар қаерда бўлишидан қатъи 
назар, ҳимоя қилишга қодирлигига халқаро 
ҳамжамият яна бир бор гувоҳ бўлди.

Бугун юртга қайтган ватандошларимиз 
тонгни юракда ҳадик билан, ўқлар овози 
остида эмас, сайроқи қушларнинг оташин 
хониши, эндигина тандирдан узилган иссиқ 
ноннинг хушбўй ифори, шарқираган ариқ 
сувларининг шовқини билан қарши олаётир. 
Мурғак қалблар Ватанга муҳаббат, юртга са-
доқат, унинг ҳар қарич ерини асраб-авайлашга 
дахлдорлик туйғуси билан вояга етмоқда. Шу 
маънода Ўзбекистоннинг “Меҳр” операцияси 
бугун сокин отаётган тонглар, осуда тунлар, 
фаровон кунларнинг қадрига ўз вақтида етмоқ 
кераклигига ҳам бир ишорадир.

МУҲИМ ЖИҲАТ:
юртдошларимизнинг Ватанга қайтарилиши билан боғлиқ жараён дунё ҳамжамиятининг 
диққат-эътиборини тортди. Кўплаб давлатлар, халқаро ташкилотлар Ўзбекистон ушбу 
масалани ҳал этиш бўйича кўрган чораларни юксак баҳолади. Халқаро экспертлар фикрига 
кўра, мамлакатимиз ўз фуқароларини ҳарбий тўқнашув ҳудудларидан олиб чиқиш билан 
фаол шуғулланаётган саноқли давлатлардан биридир.

Давоми. Бошланиши 1-саҳифада. 

АНДИЖОН ВИЛОЯТИ.
Халқ ижодида ўзига хос ўрни 

бўлган, хусусан, водий вилоятла-
рида кенг тарқалган аскияга бо-
лаликдан меҳр қўйганмиз. Сайил 
ва томошалар аскиясиз ўтмасди. 
“Гулмисиз, райҳонмисиз, жамбил-
мисиз?» деб бошланадиган икки 
гуруҳнинг тарафма-тараф баҳси-
ни, сўз ўйинларию қизиқ-қизиқ 
ҳангомаларни тинглаб, юракдан 
отилиб чиққан қаҳ-қаҳалар гулла-
ган давраларни қўмсаймиз.

Самарқанд вилоятидаги ўр-
ганишларда Уюшма вакиллари 
аҳоли муаммоларини аниқлаб, 
бартараф этиш чораларини кўр-
моқда. Жумладан, Самарқанд ту-
манидаги “Чумчуқли” маҳалласи-
да 200 га яқин хўжаликнинг тоза 
ичимлик сув тармоғи янгиланди, 
600 метр қумли кўчалар шағал-
лаштирилди, электр тармоқлари 
ва трансформаторлар таъмир-

ланди. 30 дан ортиқ хонадонга 
интернет тармоғи улаб берилди, 
янги маҳалла биносини қуриш 
ишлари бошланди.

Худди шундай, Тойлоқ тума-
нидаги “Сариосиё” маҳалласида 
кенг кўламдаги ободонлашти-
риш ишлари олиб бориляпти. 
Аҳолига тоза ичимлик сув тар-
моғи тортилмоқда, ички йўлларга 
шағал ётқизилмоқда. Эскирган 
симёғочлар бетон устунларга 
алмаштирилиб, электр таъмино-

тидаги муаммолар ҳал этиляпти. 
Қўшработ туманидаги “Пангат” 
маҳалласида “еттилик” фаолия-
ти, ҳудуддаги ободонлаштириш 
ишлари, ижтимоий соҳа объект-
ларининг хизмат кўрсатиш ҳо-
лати билан яқиндан танишилди, 
амалга оширилиши лозим бўлган 
ишлар юзасидан аниқ чора-тад-
бирлар белгилаб берилди.

Пайариқ туманидаги ўргани-
шларда маҳалла аҳоли муаммо-
ларини ҳал қиладиган тузилмага 

айланаётгани ўз аксини топди. 
Бу борадаги ишлар билан та-
нишиш ва “маҳалла еттилиги” 
фаолия тига кўмак бериш мақ-
садида Республика ишчи гуруҳи 
туман маҳаллаларида бўлди. 
Ўрганиш ларда “еттилик” фаоли-
яти самарадорлигини ошириш 
бўйича тавсиялар берилди. Ту-
мандаги “Фитрат” маҳалласида 
ташқи миг рацияда бўлган фуқа-
роларнинг оила аъзолари билан 
суҳбатлашилиб, хатлов ишлари 
амалга оширилмоқда. Моддий 
ёрдамга муҳтож аҳоли вакилла-
рига жойида кўмак кўрсатиляпти.

Ургут туманидаги ўрганишлар 
доирасида ишчи гуруҳ аъзолари 
“Ўрамас” маҳалласида ташкил қи-
линган “Ёшлар меҳнат гузари”да 
бўлди. Бу ерда ташкил қилинган 
тўн ишлаб чиқариш корхонасида 
айни вақтда 20 нафар хотин-қиз 
иш билан таъминланган. Шунинг-
дек, 10 нафарга яқин хотин-қизга 
пишириқ пишириш сирлари ўр-
гатиляпти. Шу ерда жойлашган 
“Shavkat Education” ўқув марка-
зида 42 нафар ўқувчига хориж 
тилларидан дарс берилмоқда.

Республика ишчи гуруҳла-
рининг ўрганишлари давом 
этмоқда.

ФАРҒОНА ВИЛОЯТИ.
Ойлик доирасида Қўқон 

шаҳрида халқаро “City Run” 
югуриш мусобақаси бўлиб ўтди. 
Шаҳарнинг Ўрда майдонида старт 
олган тадбирда вилоят ҳокими 
Хайрулло Бозоров иштирок этиб, 
барча иштирокчиларни, спортчи-
ларни кўҳна ва навқирон, қади-
мий шаҳарга ташрифлари учун 
миннатдорлик билдирди. Мусо-
бақада спортчилар билан бирга, 
маҳаллалардаги ҳаваскор ёшлар 
иштирок этди.

Шунингдек, ўқув муассасалари, 
меҳнат жамоалари, маҳалла ва 
оилаларда “Оналарга эҳтиром” 

Ойлик доирасида Хонобод 
шаҳрида Ўзбекистон халқ артисти 
Сойиб Хўжаев таваллудининг 114 
йиллиги муносабати билан аския 
ва қизиқчилик кўрик-танлови 
ўтказилди. Унда шаҳар (туман) ма-
даният бўлимлари иштирок этди. 
Якуний натижаларга кўра, аския 
йўналиши бўйича Асака тумани, 
қизиқчилик йўналишида Олтинкўл 
тумани, миниатура йўналиши-
да Балиқчи тумани жамоалари 
биринчи ўринни қўлга киритди. 
Ғолиблар совға ва диплом билан 
тақдирланди.

шиори остида акциялар кўта-
ринки руҳда ўтказилди. Хусусан, 
Ёзёвон туманидаги 26-мактабда 
қўшалоқ байрам тадбири — “Она-
ларга эҳтиром” ҳамда “Ташабб-
усли бюджет” лойиҳасида ғолиб 
бўлиб, реконструкция ишлари 
якунланган мактаб биносини 
фойдаланишга топшириш ма-
росими ташкил этилди. Мактаб 
ўқувчиларининг оналари, устозла-
ри бир дастурхон атрофида жам 
бўлиб, фарзандларининг ширин 
дил-изҳорларини эшитишди. 
Кўзларда қувонч ёшлари кўринди. 
Оналарни мадҳ этувчи шеърлар 
айтилди, улар эъзозланди.

НАМАНГАН ВИЛОЯТИ.
Вилоятда маданий-маърифий 

тадбирлар ойлиги уюшқоқлик 
билан ўтказилмоқда. Жумладан, 
Давлатобод туманидаги 28 та 
маҳаллада ойлик доирасида қатор 
лойиҳалар амалга оширилди. Ушбу 
тадбирлар уюшқоқлик билан ўтка-
зиляпти. Туманда жойлашган ви-
лоят Маданият марказида Алишер 
Навоий номидаги вилоят мусиқали 
драма театри ижодкорлари сама-
рали фаолият юритаётган “маҳал-
ла еттилиги” вакиллари, йиғин 
фаоллари учун “Ибрат” спектакли-
ни намойиш этишди. Шунингдек, 
йиғилганларни Маданият маркази 

санъаткорлари куй-қўшиқлари 
билан хушнуд этишди.

Шу ерда “Уч авлод учрашуви” 
ташкил этилиб, унда турли соҳа-
ларда фаол меҳнат қилиб, эл-юрт 
ҳурматини қозонган фахрийлар 
ҳамда 250 нафар ўқувчи-ёшлар 
иштирок этди. Мулоқотда Ватан-
га садоқат, Мустақиллик қадри, 
шонли тарихизмиздаги буюк 
саркардалар, алломалар ва мута-
факкирлар жасорати юртдошла-
римиз учун ҳамиша катта ибрат 
экани таъкидланди. Нуронийлар 
ёшларга ўз ҳаёт йўллари, синовли 
даврлар, меҳнат тажрибалари 
ҳақида сўзлаб берди.

Ойлик доирасидаги тадбирлар давом этмоқда.

Қаерда яшамай-
лик, қалбимизнинг 
туб-тубида ёниб 
турган бир истак 
бизни ҳамиша она 
замин, ота макони-
миз сари чорлаш-
дан тўхтамайди.

улуғдир инсон

маҳалла далдасини ҳис этиб яшаяпти

Республика 
ишчи гуруҳла-
рининг ўргани-
шлари давом 
этмоқда.



ШАВКАТ МИРЗИЁЕВ 
“Иккинчи жаҳон уруши 
қатнашчиларини 
рағбатлантириш 
тўғрисида”ги фармонни 
имзолади.

Давлат раҳбари
темир йўл соҳасидаги 
ЛОЙИҲАЛАР ТАҚДИМОТИ 
билан танишди.

Президентга
Ғалаба боғи ҳудудида 
барпо этиладиган
ХОТИРА МАЖМУАСИ 
лойиҳаси тақдимот 
қилинди.

Миграциядан қайтганларга қайси ташкилотлар ёрдам кўрсатади?

Иссиқхонадаги 
бодринг қандай 
озиқлантирилади?

маҳалламда татбиқ этяпман»

«Япон 
тажрибасини

Балиқчилик хўжалиги
қандай ташкил этилади?

“Онлайн маҳалла” ҳамда «хориж
да иш» электрон дастурлари 
орқали тавсияномалар бериш 
тартиби йўлга қўйилди.

БИЛИБ ҚЎЙИНГ!

Хабарингиз бор, “Меҳнат миграцияси жа-
раёнларини такомиллаштириш ҳамда хорижда 
вақтинча меҳнат фаолиятини амалга ошираётган 
шахсларни қўллаб-қувватлашга доир қўшимча 
чора-тадбирлар тўғрисида”ги Президент фар-
мони асосида хорижда вақтинчалик меҳнат 
фаолиятини амалга ошириш истагида бўлган 
фуқароларни “онлайн маҳалла” ҳамда «хорижда 
иш» электрон дастурлари орқали тавсияномалар 
бериш тартиби йўлга қўйилди. Шунингдек, миг-
рациядан қайтган фуқароларга амалий ёрдам 
бериш, шу ернинг ўзида иш билан таъминлаш 
чоралари кўрилмоқда.

Бу йўналишда миграциядан қайтган фуқа-
рони ишга жойлаштириш бўйича туман (шаҳар) 
ҳокимлиги, туман(шаҳар) аҳоли бандлигига 
кўмаклашиш марказлари амалий ёрдам беради. 
Хорижга ишлашга бормоқчи бўлганларни чет 
элда ишга жойлаштириш бўйича Ташқи меҳнат 

2022 йил январь ойидан бошлаб, ҳоким ёрдам-
чиси лавозимида иш бошлаганман. Аввалги иш 
тажрибам, бу соҳага ўтгач фуқаролар билан 
бўладиган мулоқотимда, қолаверса, ёшларнинг 
бандлигини таъминлаш, касбга кайта ўқитиш 

борасида катта имкониятлар берди.
Лавозимга киришган кунимдан бошлаб, маҳалладаги 

мавжуд муаммолар рўйхатини туздим. Ечими устида 
тегишли ташкилотлар билан тизимли иш олиб бордим. 
Аҳоли билан янада яқин алоқа ўрнатиш мақсадида 
маҳалла муаммолари бўйича онлайн сўровнома ўт-
каздим. Сўровнома натижасига кўра, асосан, маҳалла 
йўлларини таъмирлаш, тунги ёритгич чироқларини ўр-
натиш ва кўп қаватли уйлар атрофига чиқинди тўплаш 
жойларини қуриш зарурлиги аниқланди. Муаммоларни 
бартараф этишда ҳар бир маҳаллага ажратилган 500 
млн. сўмдан фойдаландик.

2023 йилнинг 17-25 декабрь кунлари Ўзбекистон 
делегацияси таркибида Япониянинг SME Support Japan 
ташкилоти ўқув-семинарида иштирок этдим. Тадбир 
доирасида эгаллаган билимимни фаолиятимда қўлла-
япман. Жумладан, 2024 йил бошида хатлов ўтказиб, 
хонадонлар 3 тоифага ажратилди. Уларнинг ижтимо-
ий-иқтисодий аҳволи ўрганиб чиқилди. Ўрганишлар 
даврида, асосан, 1-тоифадаги 28 та хонадоннинг 87 
нафар фуқароси ишсиз экани аниқланиб, уларни кам-
бағалликдан чиқариш бўйича индивидуал дастур туздик.

“Йўл харита”си асосида ишсиз ва ижтимоий ҳимояга 
муҳтож бўлган фуқаролар йил давомида тадбиркорлик 
фаолиятини йўлга қўйиш мақсадида Мономарказларда 
касб-ҳунарга ўқитилди. Уларга субсидия ва имтиёзли 
кредит асосида асбоб-ускуна олиб берилиши натижаси-
да барчаси ўзини ўзи банд қилди. Мисол учун, рўйхатга 
кирганларнинг 26 нафарига 1 гектардан деҳқончилик 
учун ер берилди, 24 нафари касбга ўқитилди ва 15 на-
фар фуқарога 2 тадан асалари уяси субсидия асосида 

миграцияси агентлигининг ҳудудий бўлимлари, 
хусусий бандлик агентликлари масъул.

Ўз бизнесини йўлга қўймоқчи бўлганлар 
туман (шаҳар)даги тадбиркорликни қўллаб-қув-
ватлаш марказлари, тижорат банкларига муро-
жаат қилиши мумкин.

Ижтимоий тўловлар, оила аъзоларини ижти-
моий муҳофаза қилиш масалаларида туман 
(шаҳар) давлат хизматлари органлари, туман 
(шаҳар) аҳоли бандлигига кўмаклашиш марказ-
лари, маҳалла фуқаролар йиғини кўмаклашади.

ҲОКИМ ЁРДАМЧИСИ БОШҚА ҲУДУДДАН 
КЕЛИБ ИШЛАСА, ИМТИЁЗ БОР
Бошқа ҳудудлардан келиб ишлаётган ҳоким 

ёрдамчилари ва республика вакиллари учун 
базавий ҳисоблаш миқдорининг икки баравари 
миқдорида турар жой ижараси харажатлари 
учун компенсация тўлаш белгиланган. Бундан 
ташқари, иш фаолиятида яхши натижага эриш-
ган ҳоким ёрдамчилари ва республика вакилла-
ри ҳар ой мукофотланади. Ҳоким ёрдамчилари 
иш ҳақининг аввалги иш жойи бўйича ўртача 
ойлик иш ҳақи миқдоридан кам бўлган қисми 
компенсация қилиб борилади. Ўз шахсий авто-
мобилидан фойдаланаётган республика вакил-
ларининг транспорт харажатлари, шунингдек, 
бир ойда бир маротаба доимий яшаш жойига 
темир йўл транспортида бориб келиши учун 
компенсация тўлаб берилади. Йил якуни бўйича 

ўзига бириктирилган ҳудудда юқори натижага 
эришган республика вакиллари ва ҳоким ёрдам-
чиларига ипотека кредити асосида уй-жой харид 
қилиш учун уй-жой қийматининг 50 фоизигача 
субсидия тўланади.

МАОШИ АВВАЛГИ ИШ ЖОЙИДАН 
КАМ БЎЛСА-ЧИ?
Ҳоким ёрдамчиларига тўланадиган ўртача 

ойлик иш ҳақи миқдори номзоднинг ушбу лаво-
зимга ишга қабул қилингунга қадар аввалги иш 
жойи бўйича ўртача ойлик иш ҳақи миқдоридан 
кам бўлган тақдирда етишмаган қисми Ҳоким 
ёрдамчилари фаолиятини қўллаб-қувватлаш 
жамғармаси ҳисобидан компенсация қилиб бо-
рилади. Марказлар ходимларига туман (шаҳар) 
иқтисодий тараққиёт ва камбағалликни қисқар-
тириш бўлимлари ходимлари учун белгиланган 
ва Давлат бюджети маблағлари ҳисобидан 
молиялаштириладиган меҳнатга ҳақ тўлаш 
шартлари татбиқ этилади.

Шу билан бир қаторда Президентнинг 
“Маҳаллада тадбиркорликни ривожлантириш, 
аҳоли бандлигини таъминлаш ва камбағалликни 
қисқартириш масалалари бўйича ҳоким ёрдам-
чилари фаолиятини ташкил этиш чора-тадбирла-
ри тўғрисида”ги қарорига мувофиқ ўз ҳудудида 
яхши натижага эришган, самарадорлик кўрсат-
кичи юқори бўлган ҳоким ёрдамчилари учун 
қўшимча устама тўланиши белгиланган.

Ижтимоий тўловлар, оила аъзоларини ижтимоий муҳофаза
қилиш масалаларида туман (шаҳар) давлат хизматлари органлари,
туман (шаҳар) аҳоли бандлигига кўмаклашиш марказлари,
маҳалла фуқаролар йиғини кўмаклашади.

ЎЗБЕКИСТОН ФЕРМЕР, ДЕҲҚОН ХЎЖАЛИКЛАРИ
ВА ТОМОРҚА ЕР ЭГАЛАРИ КЕНГАШИ
МАЪЛУМОТЛАРИ АСОСИДА ТАЙЁРЛАНДИ.

ШЕРЗОД ОТАЖОНОВ,
МАҲАЛЛАБАЙ ИШЛАШ ВА ТАДБИРКОРЛИКНИ 
РИВОЖЛАНТИРИШ АГЕНТЛИГИ ХОДИМИ.

ГЕНЖЕБАЙ КАЙПОВ,
КЕГЕЙЛИ ТУМАНИДАГИ “НУРЛИ БЎСТОН”
МАҲАЛЛАСИ ҲОКИМ ЁРДАМЧИСИ.

Балиқчилик — халқ хўжалиги-
нинг сув ҳавзаларида балиқ 
захирасини кўпайтириш ва 
сифатини яхшилаш билан 

шуғулланувчи соҳаси бўлиб, ўз на-
вбатида яхши даромад манбаи. Шу 
сабаб бугунги кунда хонадонларда 
балиқчилик хўжалиги ташкил этиб 
борилмоқда. Хўш, балиқчилик хў-
жалиги ташкил этиш учун қандай 
омилларга эътибор бериш керак?

Аввало, қулай жой танлаш ло-
зим. Ҳовуз сувини чиқариш осон 
бўлиши учун танланган жой қияроқ 
бўлиши, у ер-бу ерда сув тўпланиб 
турмаслиги лозим. Сув тўлиқ чиқиб 
кета олсин. Ҳовузни тайёрлаш учун 
кўп вақт ва меҳнат кетмайди.

Сув манбаси(зовур, канал)га 
яқин бўлиши керак. Сувни йил да-
вомида алмаштириб туриш учун 
доимий сув манбаси лозим.

Сув сифати асосий омил ҳи-
собланади. Шу боис балиқчилик 
хўжалиги учун мўлжалланган ҳовуз 
сувининг сифати яхши бўлиши, 
ҳаддан ташқари шўр ёки кимёвий 
чиқинди аралашган бўлмаслиги 
керак. Ҳовузга бегона ёввойи ба-
лиқ кириши хавфини олдини олиш 

Бодринг кўчати экилгандан сўнг, мева бергунга қадар 
5 грамм азотли ўғит 10 литр сувга эритилиб, 10 кун давомида 
1-2 маротаба берилади. Мева тугиш пайтида 10-12 грамм азотли
ўғит 7 кун мобайнида 2-3 маротаба, тўлиқ мева бериш даврида
10-15 грамми 5 кун мобайнида 2-3 маротаба берилади.

бир маротаба берилгани маъқул.
Бундан ташқари, кальций, маг-

ний ва микроэлементлар тавсия 
этилади. Кальций ва магний эле-
ментлари кўчат ёш даврида фойда-
ли. Бу озуқа бодринг илдизи орқали 
юборилади. Баргидан озуқа берил-
ганда эҳтиёт бўлиш керак. Чунки бу 
шаклдаги озиқлантиришда барглар 
касалланиши мумкин. Бутун веге-
тация даврида кўчат ҳосилга кир-
гандан бошлаб, азот нисбати калий 
ва фосфор озуқаларига қараганда 
ошириб борилади. Чунки бодринг 
бошқа экинларга нисбатан азотга 
талабчан.

Ўғитни кўп бериш бодринг си-
фатига ва чидамлилгига салбий таъ-
сир қилади. Кўчат ёш даврида 2-3 
гр. фосфорли ўғитни 10 литр сувга 
аралаштириб, 10 кун оралиғида 2-3 
маротаба, мева тугиш даврида 4-5 
гр. 7 кун оралиғида бир маротаба, 
мева бериш даврида 3-4 гр. 5 кун 
оралиғида бир маротаба берилади.

Калийли ўғитлар кўчат ёш дав-
рида 8-10 граммини 10 литр сувга 
аралаштириб, 10 кун оралиғида 
2 маротаба, мева тугиш даврида 
8-10 граммини 7 кун оралиғида 
бир маротаба, мева бериш даврида 
15-20 граммни 3-5 кун оралиғида 

учун сув кирадиган жойга ихота 
мосламалари (сетка) қўйиш талаб 
этилади.

Кўлмак ва шағалли жой бўлса, 
сув тўхтамайди — фильтрация кучли 
бўлади. Бундай ҳовузда сув тур-
майди. Ҳовуз унча катта бўлмаган 
қияликда жойлаштирилгани маъ-
қул. Сув ҳамма вақт бўлиши учун 
артезиан сувидан ҳам фойдаланса 
бўлади. Бу сув махсус ҳовузларга 
олиниб, хлорелла, ссенодесмус 
ва бошқа микроскопик ўсимлик 
ўстирилиб, балиқ учун яроқли сувга 
айлантирилади. Сўнгра ҳовуз суви 
гидрокимёси таҳлил қилиниб, яроқ-
лилиги аниқланади.

ТОМОРҚА МАКТАБИ

олиб берилиб, 25 нафар фуқарога бизнесга илк қадам мақ-
садида 5 млн. сўмдан нақд пулда кредит ажратилди.

Алишер Жумабоевга “Кичик бизнесни ривожлантиришни 
молиявий ва институционал қўллаб-қувватлаш чора-тадбир-
лари тўғрисида”ги Президент қарори асосида 100 миллион 
сўм кредит олишга кўмаклашилди. Аввалроқ 33 миллион 
сўм имтиёзли кредит ҳисобига тадбиркорлик фаолиятини 
бошлаган фуқаро энди мебель ишлаб чиқаришни йўлга қўйди. 
Ўзидан ташқари яна 2 нафар миграциядан қайтган маҳалла-
дошини иш билан таъминлади. Давлатмурод Сейтмуратов 33 
миллион сўм имтиёзли кредит ҳисобига мебель таъмирлашга 
ихтисослашган корхонага асос солди. Бу маҳалладошимиз ҳам 
яқингача хорижда ишлаб келарди.

Маҳалламиз туман марказида жойлашгани учун хизмат 
кўрсатиш соҳасида катта имкониятга эга. Хусусан, қўшимча 
ишлаб чиқаришни йўлга қўйиш, томорқадан унумли фой-
даланиш ва минерал ўғит – биогумус ишлаб чиқаришни 
“драйвер”га айлантириш янги иш ўринлари яратишга имкон 
беради. Аммо одамлар тадбиркорлик фаолиятини бошлашга 
иккиланмоқда. Шу сабабли имтиёзли кредит ва субсидиядан 
фойдаланувчи кам. Муаммони батараф этишга, аҳоли он-
гидаги қўрқувни йўқотишга ҳаракат қиляпман. Бунинг учун 
тадбиркорлик йўналишида натижага эришган маҳалладошлар 
тажрибасини ибрат қилиб кўрсатяпман. Масалан, ўтган ҳафта 
Алишер Жумабоев корхонасида амалий семинар ўтказдик.

ТАШАББУС

Маҳалламиз туман марказида 
жойлашган. “Драйвер”имиз – 
хизмат кўрсатиш соҳаси. Аҳоли 
сони 2 395 нафарни ташкил этади.

Яна бир таклифим — маҳалладаги камбағаллик даражасини 
қисқартириш учун тадбиркорликни янада ривожлантириш 
ва янги иш ўринларини яратиш зарур. Бунинг учун кредит 
фоизини камайтириб, лимитни ошириш лозим.



Адлия вазирлиги
биринчи чоракда
давлат органларининг 
13,6 мингдан зиёд 
НОҚОНУНИЙ ҲУЖЖАТИни 
бекор қилди.

Давлат гранти
4 йилга битта
талабага берилмайди, 
ҳар йили баҳога қараб 
талабалар орасида
ҚАЙТА ТАҚСИМЛАНАДИ.

Олийгоҳ ҳамда коллеж 
ва техникумларга қабул 
қилиш имтиҳонлари 
«АВВАЛ ТЕСТ,
СЎНГ ТАНЛОВ»
тамойили асосида 
ўтказилади.

“Баъзи масалаларда 

ваколатимиз чекланган”

Шароит етарлилиги
муаммо йўқлигини билдирмайди

Қандай масалаларда ёшлар етакчисига мурожаат қилиш мумкин?

ТА
Ж
РИ

БА

МЕНДА САВОЛ БОР...

ТАКЛИФ

Тегишли тартибга асосан, маҳалламизда “Ёшлар 
дафтари”га киритилган ёшларга замонавий 
касбларни эгаллаши, ахборот технологиялари 
ва хорижий тилларни ўрганиши бўйича ўқув 

курсларида ўқиш харажатларини қоплаш учун субси-
дия ажратиб келинмоқда. 2023 йил давомида 2 нафар 
маҳалладошимиз лойиҳа асосида “IT” йўналишида 
касб эгаллади. 

“Ёшлар дафтари”да рўйхатда турадиган 23 ёшли 
Азизбек Абдуҳалилов лойиҳа доирасида зарур кўмак 
олди. Асли аниматор бўлган Азизбек ҳозирда агентлик 

— Маҳаллаларда ёшларнинг бўш 
вақтини мазмунли ташкил этиб, ҳар 
ойда камида 20 нафар ёшни спорт, 
мусиқа ва фан тўгараклари ҳамда  “Беш 
ташаббус олимпиадаси”да иштирокини 
таъминлайди. Ҳафтада бир маротаба 
спорт мусобақалари, мусиқа ва рақс 
танловларини ўтказади.

Ишсиз ёшлар ва мактаб битирувчилари 
бандлигига кўмаклашиб, маҳаллада 
“Ёшлар бандлиги дастури”ини амалга 
оширади. Жумладан, ишсиз ёшлар ва 
мактаб битирувчиларининг рўйхатини 
шакллантириб, ҳоким ёрдамчиси билан 
биргаликда уларнинг бандлигини 
таъминлайди. 

Ҳар ойда бир маротаба битирувчи синф 
ўқувчилари билан учрашиб, олий таълим 
муассасаси ва мутахассислик йўналишини 
танлаш ҳамда кириш имтиҳонларига 
тайёргарлик кўришга ёрдам беради. 

Давлат кўмагига муҳтож “оғир” 
тоифадаги ёшларнинг яшаш манзили ва 
иш жойига ҳар ойда бир маротаба бориб, 
ҳаётда ўз ўрнини топишига кўмаклашади. 

Профилактика инспектори билан 
биргаликда ҳуқуқбузарлик содир этишга 
мойиллиги бўлган вояга етмаганлар билан 
тизимли ишлайди. 

“Ёшлар дафтари”га киритилган 
ёшларнинг муаммоларини ҳал этиш, 
уларга кўрсатиладиган 30 турдаги 

ёрдамдан самарали фойдаланишни 
таъминлайди. Ҳар чоракда бир маротаба 
ёрдам кўрсатилган ёшларнинг уйига 
бориб, лойиҳаларини амалга оширишга 
кўмаклашади.

Хориждаги ватандош ёшлар билан 
ишлаш ва уларни қўллаб-қувватлаш 
мақсадида ҳар ойда камида бир 
маротаба хориждаги ёш ватандошлар 
билан мулоқот қилиш орқали уларнинг 
фаолиятини ўрганади ҳамда Ватанга 
қайтиб фаолиятини юритиши учун 
“маҳалла еттилиги” билан зарур чора 
кўради. Иқтидорли ёшларни излаб топиш, 
истеъдодини рўёбга чиқариш ва уларни 
қўллаб-қувватлашга кўмаклашади.

— Маҳалладаги ёшлар 
етакчиси вазифаси 
нимадан иборат? 
Уларга қандай 
масалада мурожаат 
қилсак тўғри бўлади?

Иқболжон ТОЛИПОВ,
Тошлоқ туманидаги

“Юқори қишлоқ” 
маҳалласидан.

ЖАВОБ:
Мумтозбек 
МЕЛИҚЎЗИЕВ,
Ёшлар ишлари 
агентлиги 
бўлим бош 
мутахассиси:

Бу тенгдошимиз “Аёллар 
дафтари”да ишсиз сифатида 
рўйхатга олинган. Хатловда 
аниқланишича, Зулфия 

касб-ҳунар коллежида тикувчилик 
йўналишида билим олган. Аммо 
шароити йўқлиги учун касбини давом 
эттира олмаётганди. 2024 йилнинг 
биринчи чорагида “Ёшлар дафтари”га 
киритилиб, имтиёзли кредит асосида 
оверлок ва иккита тикув машинаси 
олиб берилди. Дастлаб ишни битта 
тикув машинаси билан бошлаб, ҳозирда 
4 хил турдаги тикув машинасига эга 
бўлди. Табиийки, даромади ортди. 
Муҳими, “устоз-шогирд” тамойили 
асосида 5 нафар қизга ҳунар 
сирларини ўргатмоқда. 

“Ёшларга ер ажратиш орқали 

уларнинг даромадларини ошириш ва 
бандлигини таъминлаш, шунингдек, 
янги ер майдонларини ўзлаштириш 
чора-тадбирлари тўғрисида”ги 
Президент қарори ёшлар бандлигини 
таъминлашда муҳим ташаббус бўлди. 
Қарор асосида маҳалламиздаги ер 
олиш истагида бўлган ёшлар рўйхати 
шакллантирилиб, 87 нафар талабгорга 
10 сотихдан ер майдони ажратиб 
берилди. Уларнинг орасида оиласини 
боқиш учун мажбурликдан хорижда 
ишлаб келаётганлар бор. Қувонарлиси, 
энди миграциядан қайтган Анвар 
Самадов, Жобир Тиллаев, Тўймурод 
Боймуродов оила бағрида меҳнат 
қилиш имконига эга бўлди. 

Ёшлар билан ишлаш 
самарадорлигини ошириш борасида 

иккита таклифим бор. Биринчиси, 
маҳалламизда кутубхона ташкил этиш 
керак. Бу билан ёшларнинг китобга 
меҳрини ошириб, бўш вақтидан 
самарали фойдаланамиз. Иккинчиси 
спорт майдончасига эҳтиёж бор. 
Ҳудуддаги йигит-қизлар оммавий спорт 
турлари билан шуғулланиши учун 
23 км. узоқликдаги туман марказига 
қатнашга мажбур бўлмоқда.

Яна бир масала — ёрдам бериш 
ваколатимиз чекланган. Масалан, 
яқинда маҳаллада яшовчи фуқаро 
Темирхон Ўроқов 5 ёшли фарзандининг 
юрагида жарроҳлик амалиёти 
ўтказишга моддий ёрдам сўради. Аммо 
фарзанди 14 ёшга тўлмагани учун унга 
ёрдам бера олмадик.

Маҳалламизда 4 908 
нафар аҳоли истиқомат 
қилса, шуларнинг 1 
131 нафарини 14-30 
ёшдагилар ташкил этади. 
2024 йил бошидаги 
хатловда 9 нафар ишсиз 
фуқаро аниқланган эди. 
Ҳозиргача уларнинг 3 
нафари доимий ишга 
жойланган бўлса, 6 
нафари ўзини ўзи банд 
қилди. Улардан бири  
Зулфия Худоёрова.

Миржалол СОБИРОВ,
Пешку туманидаги “Туркистон” 
маҳалласи ёшлар етакчиси.

буюртмаси асосида “Бек ва Лола” мультфильми устида 
ишламоқда. У лойиҳа доирасида Тошкент шаҳридаги 
“Let’s Animate” ўқув марказида “3D” анимация йўна-
лишидаги курсни тамомлади. Ҳозирда  тенгқурлари 
сафида “United Soft” компаниясида аниматор бўлиб 
фаолият юритмоқда. Қувонарлиси, 7 ойлик курсда 
иштирок этган 20 нафар йигит-қиз орасидан атига 
3 нафар битирувчи юқори натижага эришди. Улар 
қаторида Азизбек ҳам бор. 

Шу пайтгача кўплаб курсларда иштирок этган 
маҳалладошимиз ҳар сафар ўқишни охирига етаказа 
олмасди. Сабаби Шарқшунослик университетида тўлов 
шартнома асосида таълим олаётгани учун модий имко-
нияти чекланганди.  Шу боис унга тавсиянома асосида 
бепул касб ўрганиш имконияти яратилди.

Бундан ташқари, Президентнинг “Ёшларга ер 
ажратиш орқали уларнинг даромадларини ошириш ва 
бандлигини таъминлаш, шунингдек, янги ер майдон-
ларини ўзлаштириш чора-тадбирлари тўғрисида”ги 

қарорига асосан бугунгача 50 нафар йигит-қизга 
узоқ муддат фойдаланиш шарти билан ер ажратил-
ди. Уларнинг 8 нафари миграциядан қайтган ёшлар. 
Дилшодбек Турғунпўлатов яқингача хорижда меҳнат 
қиларди. Тавсия асосида унга мотокультиватор олиб 
берилди. Ҳозирда бир ойда ўртача 7 миллион сўм 
даромад топмоқда. Яна бир маҳалладошимиз Нурид-
дин Нажмиддинов бўлиб, унга ҳам субсидия асосида 
мотокультиватор топширилди. Натижада бу йигит оила 
бюджетига ойига 7.5 миллион сўм даромад қўшмоқда.

Албатта, ёшларга яратилаётган шароитлар мақта-
нарли. Аммо бу — ҳудудларда муаммо йўқлигини анг-
латмайди. Жумладан, маҳалламизда ёшларни спорт 
билан мунтазам шуғулланиши учун спорт майдони 
йўқ. Агар масъуллар эътибори билан маҳаллага спорт 
майдони қуриб берилса, имкониятимиз янада ортарди. 

Навбатдаги таклифим — “маҳалла еттилиги” учун 
автотранспорт ёки бошқа қатнов воситаси имтиёзли 
кредит асосида берилса, узоғимиз яқин, ишимиз унум-
ли бўларди. Сабаби маҳалла ҳудуди катта бўлгани 
учун  хонадонма-хонадон ўрганиш олиб бориш кўп 
вақт оляпти. 

Ҳусниддин ҲАСАНОВ, 
Уйчи туманидаги «Янгиер» маҳалласи 

ёшлар етакчиси.

Ўзбекистон Республикаси Ёшлар ишлари агентлиги 
ташаббуси билан ташкил этилган “Келажак 
касблари” лойиҳасининг бош мақсади билимли, 
меҳнатсевар, замонавий касб ва хорижий тилни 
пухта ўзлаштирган, ҳаётда ўз ўрнини топа оладиган 
ёшларни кашф этиш ва қўллаб-қувватлашга 
қаратилган.

50 нафар 
йигит-қизга 
узоқ муддат 
фойдаланиш 
шарти билан 
ер ажратилди. 
Уларнинг 
8 нафари 
миграциядан 
қайтган ёшлар.

Масалан, яқинда маҳаллада яшовчи фуқаро Темирхон Ўроқов 5 ёшли фарзандининг юрагида жарроҳлик амалиёти ўтказишга моддий ёрдам сўради. 
Аммо фарзанди 14 ёшга тўлмагани учун унга ёрдам бера олмадик.

Футбол бўйича саралаш 
баҳслари давом этмоқда

Истеъдод эгаларини 
финал босқичи кутмоқда

Бизнес-омбудсман 
тадбиркор ёшларга

ёрдам беради

“Зукко китобхон” танлови 
ғолиблари аниқланди

“Беш ташаббус олимпиадаси” доирасидаги 
ДХХ кубоги мусобақалари қизғин паллага 
кирмоқда. Мусобақаларда 16 ёшдан 30 

ёшгача бўлган маҳалла ёшлари иштирок 
этмоқда.

Жумладан, Тошкент вилоятининг 
Олмалиқ шаҳри ёшлари ўртасида бўлиб 
ўтган ўйинларда энг яхши натижани қайд 
этган “Чамбил” маҳалласи жамоаси кейинги 
босқичга йўлланмани қўлга киритди.

Республикамиз бўйлаб бир вақтда 
бошланган “Зукко китобхон” 
танловининг навбатдаги ғолиблари 

аниқланди. Хабарингиз бор, мазкур танлов 
анъанавий тарзда ҳар ойда 2 босқичда 
ўтказилади. Бугунга қадар танловда иштирок 
этиш истагини билдирган китобхонларимиз 
28 мингдан ошди.

Танловнинг ҳудудий босқичида 1-ўринни 
эгаллаган жамоа 6 млн. 600 минг сўм, 
2-ўрин 4 млн. 800 минг сўм ва 3-ўрин 3 
млн. 600 минг сўм пул мукофоти билан 
тақдирланади.

Ёш тадбиркорлар бугунги кунда 
қонун ҳужжатлари талабларини 
билиши ва давлат органлари билан 

муносабатларни тўғри юритиши жуда 
муҳим. Жумладан, муаммоли вазиятда 
кимга, қайси ташкилотга мурожаат қилишни 
билиш дастлабки тўғри қадам ҳисобланади. 
Шундай ҳолатда ёш тадбиркорга зарур 
кўмак кўрсатувчи ташкилотлардан бири 
Президент ҳузуридаги Бизнес-омбудсман. 
Бу орган тадбиркорларнинг ҳуқуқ ва 
мажбуриятларига давлат органлари риоя 
қилиши устидан назорат олиб боради.

Агар ёш тадбиркорлар фаолиятида 
қонун ҳужжатлари билан ишлашда муаммо 
юзага келса, Бизнес-омбудсманга мурожаат 
қилиши мумкин. Бундан ташқари, ташкилот 
тадбиркорликка оид қонунчиликдаги 
янгиликлар, тадбиркорлик бўйича ҳуқуқ ва 
мажбуриятлар тўғрисида маълумот бериб 
боради.

Маҳалла ёшларини катта саҳналарга 
олиб чиқаётган “Ёшлар овози” 
танловининг ҳудудий босқичи 

ғолиблари аниқланмоқда. Танлов анъанавий 
ижро, бахшичилик, опера ва эстрада 
йўналишларида ташкил этилган.

Танловнинг республика босқичи 
9-16 май кунлари Қорақалпоғистон 
Республикасида ўтказилади. Ҳар бир 
йўналиш ва ёш тоифасида 1-ўринга 50 
миллион сўм, 2-ўринга 30 миллион сўм 
ҳамда 3-ўринга 20 миллион сўм пул 
мукофоти берилади.

ҲАФТА НАФАСИ



Хотира ва
қадрлаш кунлари 
Тошкентдан Самарқанд 
ва Қаршига қўшимча 
“АФРОСИЁБ” поездлари 
қатнайди.

БОШ
ПРОКУРАТУРА
жиноий активларни 
қайтариш билан боғлиқ 
янги лойиҳани
ишга туширди.

KOICA
гранти ҳисобидан
Миллий техник малакани 
баҳолаш ва малака 
ошириш маркази ташкил 
этилади.

Умумий овқатланиш корхоналари қандай солиқлар тўлайди?

ЭШИТДИНГИЗМИ?

Ойлик ижара тўловлари
юридик шахсларга татбиқ этилди

Солиқ мажбурияти

Даромад солиғи 
бўйича имтиёз 

қандай ҳолларда рад 
этилади?

Чет эл юридик 
шахслари 

иштирокчилари ва 
назорат қилувчиларга 

эслатмаМаҳаллада фаолият 
бошлаганимдан сўнг 
қўшимча 21 та ишчи 
ўрни яратилишига 

эришдим. Аҳоли тадбиркорлик та-
шаббусларини қўллаб-қувватлаш 
бўйича олиб борилаётган ишлар 
натижасида ўзини ўзи банд қил-
ган фуқаролар сони 73 тадан 175 
тага ортди. Илгари айланма солиқ 
тўловчилар 25 та бўлган бўлса, ҳо-
зир 39 тага етди. Шунингдек, 923 та 
мол-мулк, 932 та ер солиқ тўловчи 
жисмоний шахс ҳамда 58 та якка 
тартибдаги тадбиркор бор.

Янги ташкил этилган “Ёшлар 
кичик саноат зонаси”да 20 тага 
яқин тадбиркорлик субъекти фао-
лияти йўлга қўйилган. Улар билан 

Солиқ тўловчи солиқ тўлаш мақсадида жами йиллик 
даромадлари тўғрисидаги декларацияни электрон 
шаклда тақдим этса, тўланадиган солиқ суммаси 
реал вақт режимида унинг шахсий карточкасида 

автоматик равишда шаклланади. Бу вазиятда тақдим 
этилган декларацияни солиқ органи рад этмасдан қабул 
қилади. 

Солиқ тўловчилар жисмоний шахслардан олинади-
ган даромад солиғи (ЖШОДС) бўйича қўлланиладиган 
имтиёзларни декларация тақдим этиш орқали қайтариб 
олиши мумкин.

Даромад солиғи бўйича имтиёз қўллаш қуйидаги 
ҳолларда рад этилиши мумкин:

– ариза берувчи жисмоний шахс томонидан ариза 
(декларация) ва унга илова қилинадиган ҳужжатлардаги 
хато ва камчиликлар белгиланган муддатда (5 иш куни) 
бартараф этилмаганда;

– қалбаки ҳужжатлар тақдим этилганда;
– даромад солиғи бўйича имтиёз аввал қўлланил-

ганда.
Рад этилган декларациялар камчиликлари бартараф 

этилган ҳолда қайта юборилганда солиқ органлари 
қабул қилади. 

Маълумот учун, жами йиллик даромадлар тўғрисида-
ги декларация “my3.soliq.uz” сайтидаги солиқ тўловчи-
ларнинг шахсий кабинети орқали юборилади.

Даврон ҲОШИМОВ,
Солиқ қўмитаси бош инспектори.

Аввал бундай ставкалар 
фақат мулкни ижарага 
берувчи жисмоний 
шахсларга қўлланилган 

бўлса, жорий йилдан бошлаб 
ойлик ижара тўловлари юридик 
шахслар учун ҳам татбиқ 
этилди.

Ўзбекистон Республикаси солиқ резидентлари со-
лиқ органига чет эл юридик шахси фаолиятида 
ўзининг иштирок этиши тўғрисида (юридик шахс 
ташкил этмаган ҳолда чет эл тузилмаларини 

таъсис этиш ҳақида) ва ўзлари назорат қилувчи шахс 
бўлган назорат қилинадиган чет эл компаниялари ҳақида 
хабарнома юборишлари шарт.

Солиқ қўмитаси чет эл юридик шахси фаолиятида 
иштирок этувчи ва чет эл компаниясини назорат қилув-
чи Ўзбекистон солиқ резидентларига Солиқ кодексида 
белгиланган мажбуриятларини эслатиш мақсадида 
хабарномалар юбормоқда. 

Солиқ тўловчилар чет эл юридик шахси фаолиятида 
иштирок этиш бўйича қўшимча саволлар билан Солиқ 
қўмитасининг 71 244-98-09 (ички рақам 01620, 01243, 
01281, 01879) телефон рақамларига мурожаат қили-
шлари мумкин.

    қатъий белгиланган миқдордаги 
даромад солиғи (ЯТТлар учун);
   АОС (жами даромади 1 млрд. сўмга-
ча);
   ҚҚС ва фойда солиғи (жами даро-
мади 1 млрд. сўмдан ортиқ).

Янги ташкил этилган юридик шахс-
лар давлат рўйхатидан ўтказилган 
кундан эътиборан тадбиркорлик фа-
олияти субъектини давлат рўйхатидан 
ўтказиш чоғида танланган солиқ солиш 
тартибини кўрсатиш орқали айлан-
мадан олинадиган солиқ (АОС) тўлаш 
тартибини танлаш ҳуқуқига эга. Бунда 
юридик шахслар ихтиёрий равишда 
АОС тўлашни рад этиш ва ҚҚС ҳамда 
фойда солиғини тўлашни танлашга 
ҳақли.

Агар солиқ давридаги жами даро-
мади 1 млрд. сўмдан ошмаса, корхона 

АОСни 4 фоиз ставкада ёки қатъий 
белгиланган суммадаги АОС тўлаш 
ҳуқуқига эга.

Эслатма: 2024 йил учун қатъий 
белгиланган суммадаги АОС ставка-
лари:
   жами даромади 500 млн. сўмдан 
ошмаган солиқ тўловчилар учун – йи-
лига 25 млн. сўм;
   жами даромади 500 млн. сўмдан 
ошган солиқ тўловчилар учун – йилига 
34 млн. сўм.

Агар корхонанинг солиқ давридаги 
жами даромади белгиланган миқдор – 
1 млрд. сўмдан ошса, ҚҚС (12 фоиз) ва 
фойда солиғи (12 фоиз) тўлашга ўтади.

Агар солиқ тўловчининг солиқ 
солиш объекти мавжуд бўлса жами 
даромади миқдоридан қатъи назар, 
қуйидаги солиқларни тўлайди:

   юридик шахслар мол-мулк солиғи;
   юридик шахслар ер солиғи;
   сув ресурсларидан фойдаланганлик 
учун солиқ.

Шунингдек, алкогол маҳсулотларни 
(чакана ва қуйиб сотиш) реализация 
қилишда, агар улар тегишли рухсатно-
маларга эга бўлса, умумий овқатланиш 
корхоналари алкогол маҳсулотларини 
реализация қилиш ҳуқуқи учун йиғим 
тўлайди. 

СОЛИҚ ИМТИЁЗЛАРИ
2022 йил 1 апрелдан 2025 йил 1 

январгача умумий овқатланиш соҳа-
сида хизмат кўрсатувчи тадбиркорлик 
субъектлари ижтимоий солиқни 1 фоиз 
ставкада тўлайди.

Хўш, 1 фоиз ижтимоий солиқ став-
каси ҳисоботда қандай қўлланилади?

2022 йил 1 апрелдан 2025 йил 

1 январга қадар Ўзбекистон Респуб-
ликаси Президентининг қарорида 
кўрсатилган туманлар ва шаҳарлар-
нинг белгиланган туризм зоналари-
да рўйхатдан ўтказилган ҳамда маз-
кур ҳудудларда умумий овқатланиш, 
меҳмонхона (жойлаштириш), савдо, 
кўнгил очар, туроператорлик ва ту-
рагент хизматларини кўрсатадиган 
тадбиркорлик субъектлари:
   АОСни 1 фоиз миқдордаги солиқ 
ставкаси бўйича;
   юридик шахслар мол-мулк ер со-
лиқларини ушбу ҳудудларда жой-
лашган объектлар, шунингдек, мазкур 
объектлар эгаллаган ер участкаларига 
нисбатан ҳисобланган сумманинг 1 
фоиз миқдорида тўлайди.

Умумий овқатланиш корхоналари Солиқ кодексида 
белгиланган солиқларни жами даромадидан келиб 
чиқиб, шунингдек, корхонанинг ўз танловига кўра 
тўлайди. Буларга қуйидагилар киради:

Умид НАСРИДДИНОВ,
Солиқ қўмитаси бош инспектори.

Масалан, Тошкент шаҳрида 
1 кв.м турар-жой майдони учун 
минимал ижара тўлови 25 минг 
сўм. Агар 50 кв.м квартира 
ижарага олинса, солиқ ҳисоблаш 
учун ижарага олувчи ойига 
тўлайдиган сумма камида 1 250 
000 сўм (25 000 х 50) бўлиши 
керак. Шартнома бўйича жисмоний 
шахснинг ижара тўлови миқдори 
ушбу суммадан кам бўлса ҳам, ҳар 
ой учун 1,25 млн. сўмдан 12 фоиз 
даромад солиғи ҳисобланади (1,25 
млн. х 12 % = 150 000).

Агар юридик шахс Тошкент 
шаҳрида 100 кв.м бўлган нотурар 
жойни ижарага олган бўлса, солиқ 
солиш мақсадида ойлик ижара 
тўлови ойига камида 4 млн. сўм 

бўлиши керак.
Белгиланган минимал ставкалар 

кўчмас мулкдан текин фойдаланиш 
тўғрисидаги шартномаларга ҳам 
тегишли. Фақат яқин қариндошлар 
ўртасидаги шартномалар бундан 
мустасно.

“E-IJARA”ДА ҲИСОБГА ҚЎЙИШ 
МУМКИН

Товар айланмасидан ижара 
ҳақи ҳисобланиши бўйича 
тузилган кўчмас мулк ижара 
шартномаларини ҳам “E-ijara”да 
ҳисобга қўйиш мумкин.

Бунинг учун ижарага берувчи 
шахс ижара шартномасини 
ҳисобга қўйиш жараёнида “Товар 
айланмадан ижара тўлови” 

тугмасига белги қўйиши ҳамда 
товар айланмасидан тўланадиган 
ижара тўлови ставкасини 
кўрсатиши лозим.

Агар ижара тўлови белгиланган 
минимал ставкадан паст бўлса, 
ижарага беришдан олинган 
даромад учун солиқ ойлик 
ижара тўловининг минимал 
ставкаларидан келиб чиққан ҳолда 
ҳисобланади.

Ижарага олувчи томонидан 
шартнома тасдиқлангач, у солиқ 
органларида ҳисобга қўйилади. 
Ҳисобга қўйилганлиги тўғрисидаги 
гувоҳномада ижара тўлови товар 
айланмасидан ҳисобланиши 
тўғрисидаги маълумот ҳамда 
ижара тўлови ставкаси акс этади.

Солиқ солиш мақсадида ҳар 
йили ижара тўловининг энг кам 
ставкалари белгиланади. Солиқ 
ҳисоблаш учун ижарага олувчи 
ҳар ойлик тўлайдиган сумма 
ушбу белгиланган миқдордан 
паст бўлмаслиги лозим.

Дилдора ҲОШИМОВА,
Солиқ қўмитаси масъул ходими.

доимий мулоқотда бўлиб, солиқ 
соҳасидаги янгиликларни етказиб, 
солиқ мажбуриятларини ўз вақтида 
бажаришига кўмаклашяпман.

Солиқларнинг вақтида тўлани-
шида аҳоли ва тадбиркорлар билан 
дўстона муносабатда бўлиш муҳим 
аҳамиятга эга. Шу боис, аввало, 
уларнинг муаммоларини ўрганиб, 
кредит олиш, қўшилган қиймат со-
лиғини қайтариш ва бошқа масала-
лар бўйича кўмак бериб келяп ман. 

Мавжуд муаммолар “маҳалла 
еттилиги” ва сектор раҳбари ишти-
рокида тезроқ ҳал этилишига эри-
шиляпти. Натижада апрель ойида 
солиқ тўлаш 83 фоизга бажарилди. 
Айланма солиқ тўловчиларнинг 
товар айланмаси 15 фоизга ошди. 

Корхоналарга тегишли юридик 
ер-мулк солиқлар ундирилиши 91 
фоизга бажарилди.

Қайд этиш лозимки, паст қувват-
да ишлаётган ҳамда фаолиятини 
вақтинча тўхтатган субъектлардаги 
мавжуд имкониятларни ўрганган 
ҳолда уларнинг ишлашини йўлга 
қўйиш ва кенгайтириш юзасидан 

кўмаклашмоқдаман. Шунингдек, 
тадбиркорлик субъектларига он-
лайн назорат-касса машиналари-
дан мунтазам фойдаланиш, харид 
чекларини бериш, ишчи ходимлар 
сонини яширмаслик, ҳисоботларни 
ўз вақтида топшириш, камчилик ва 
хатоларга йўл қўймасликни тушун-
тиряпман.

“Қумтепа” маҳалласи темирчиликка ихтисослашган. Йиғинда “маҳалла 
еттилиги” иш бошлагач, ишсизлар сони кескин камайиб, оилалар 
даромади ошди.

Адҳамжон АБДУЛЛАЕВ,
Уйчи туманидаги “Қумтепа” маҳалласи солиқ инспектори.

2024 йил учун ижара тўловларининг минимал ставкалари

вақтида бажариляпти



Янги қонун
лойиҳасига кўра,
меҳнат органларига 
ОРТИҚЧА ҲУЖЖАТЛАР 
тақдим этиш
бекор қилинади.

Статистика агентлиги 
маълумотларига 
кўра, автобусларда 
аҳолининг 60,4 фоизи 
ЭЛЕКТРОН ТЎЛОВдан 
фойдаланмоқда.

2024 йилнинг
январь-март 
ойларида темир йўл 
транспортида
2,7 МИЛЛИОН
йўловчи ташилган.

Фоторадар фалокатдан
асраб қолармиди ёки...

Суд қарорларини қайта кўришнинг янги тартиби қандай?

ЭСЛАТМА

Хорижлик 
меҳмонлар, 

қоидага риоя 
қилинг!

ПРОФИЛАКТИКА ҲУДУДИ

МОҲИЯТ

Шу боис аҳоли билан 
яқин ҳамкорлик 
ўрнатгач, туман 
ҳокими қабулига 

кириб, кўчаларга тунги ёритгич 
чироқларини ўрнатиш такли-
фини билдирдим. Натижада 
Машъал, Анорзор, Зиёли, Мавж 
ва Қўқимбой шоҳ кўчалари-

Энг муҳими, суд қарорларини қайта 
кўришнинг янги тизими фуқаролар-
нинг судга мурожаат қилиш билан 
боғлиқ оворагарчиликларининг ол-

дини олишга хизмат қилади. Ягона суд 
амалиётини шакллантириш, ишларнинг 
сифатли ҳамда ўз вақтида кўрилиши орқа-
ли бир томондан, одил судлов амалга 
оширилаётган бўлса, иккинчи томондан, 
инсон ҳуқуқларининг ишончли ҳимояси 
таъминланмоқда. 

Амалга жорий этилган суд қарорларини 
қайта кўришнинг янги тартибига кўра:
    биринчи инстанция судида кўрилган 
ишларни вилоят ва унга тенглаштирилган 
судларда апелляция ёки кассация тартиби-
да қайта кўриб чиқиш;
    апелляция ёки кассация тартибида 
кўрилган ишларни ушбу судларда тафтиш 
тартибида қайта кўриб чиқиш;
   тафтиш тартибида кўрилган ишларни 
Олий суднинг судлов ҳайъатларида, судлов 
ҳайъатлари томонидан кўрилган ишларни 
Олий суднинг Раёсатида тафтиш тарти-
бида қайта кўриб чиқиш назарда тутилган.

Шунингдек, вилоят ва унга тенглашти-
рилган судлар томонидан ишни янгидан 
кўриш учун қуйи судларга юбориш тартиби 
бекор қилиниб, уларга якуний қарор қабул 
қилиш масъулияти юклатилган.

Бу борада жорий йил 25 март куни Олий 
суд Пленумининг “Судлар томонидан фуқа-
ролик ишларини апелляция ва кассация 
тартибида кўришнинг айрим масалалари 

Ҳурматли чет эллик меҳмонлар!

Ўзбекистон Республикасининг 
миграция қонунчилиги бузилишининг 
олдини олиш, бўлиш қоидаларига риоя 
этилишини таъминлаш мақсадида 
Вазирлар Маҳкамасининг 2020 йил 28 
сентябрдаги «Ўзбекистон Республикасида 
чет эл фуқаролари ва фуқаролиги 
бўлмаган шахсларни рўйхатга олиш 
тартибини соддалаштириш чора-
тадбирлари тўғрисида»ги қарори 
талабларига мувофиқ, Ўзбекистон 
Республикасида вақтинча турган 
жойингиз бўйича ўз вақтида рўйхатдан 
ўтишингиз зарур.

Вақтинча рўйхатдан ўтиш учун 
Сиз турган жойингиздаги ҳудудий 
ички ишлар органларининг миграция 
ва фуқароликни расмийлаштириш 
бўлинмаларига ёки жойлаштириш 
воситалари (меҳмонхоналар)га мурожаат 
қилиш орқали амалга оширишингиз 
мумкин.

Вақтинча рўйхатдан ўтиш Ўзбекистон 
Республикасига кириб келгандан сўнг 
уч кун ичида жойлаштириш воситалари 
(меҳмонхоналар)га мурожаат қилиш 
ёки ҳудудий миграция ва фуқароликни 
расмийлаштириш бўлинмаларига 
мурожаат қилиш орқали амалга 
оширилади.

Маъмурий жавобгарлик тўғрисидаги 
кодекснинг 225-моддасига мувофиқ, 
чет эл фуқароларининг Ўзбекистон 
Республикасида бўлиш қоидаларини 
ўн суткагача риоя этмаганлиги, 
базавий ҳисоблаш миқдори (БҲМ)
нинг беш баравари миқдорида, бўлиш 
қоидаларини ўн суткадан ортиқ, аммо 
ўттиз суткадан кўп бўлмаган муддатга 
бузиши ўн баравари миқдорида, ўттиз 
суткадан ортиқ муддатга бузиши йигирма 
баравари миқдорида жарима солишга 
сабаб бўлади.

Ички ишлар вазирлиги 
Миграция ва фуқароликни 

расмийлаштириш бош бошқармаси

Рихситилла ҲАСАНОВ,
Давлатобод туманидаги
“Гулшан” маҳалласи 
профилактика инспектори.

Тўққиз мингга яқин аҳоли 
истиқомат қилаётган “Гулшан” 
маҳалласида уч йилдан 
буён хизмат фаолиятимни 
олиб боряпман. Дастлабки 
фаолиятимда ҳудудда 
фирибгарлик, ўғрилик 
жиноятлари кўп эди. Бунда 
маҳалланинг қоронғу 
кўчалари ўғриларга анча қўл 
келган.

тўғрисида”ги қарори қабул қилингани 
муҳим аҳамиятга эга. Бинобарин, ушбу 
қарорда фуқаролик ишини апелляция, кас-
сация тартибида қайта кўриб чиқишда суд 
процесси иштирокчиларининг суд ҳужжати 
устидан шикоят беришга бўлган ҳуқуқини 
кафолатлаш кўзда тутилган.

Ҳужжатда апелляция, кассация тар-
тибида суд қарорларини қайта кўришда 
келиб чиқадиган айрим процессуал ма-
салалар бўйича зарур тушунтиришлар бе-
рилган. Хусусан, унда апелляция, кассация 
инстанцияси судларида иш юритишнинг 
асослари келтирилган. Процессуал қонунда 
апелляция ёки кассация шикояти билан 
мурожаат қилиш ҳуқуқига эга бўлган шахс-
лар рўйхати белгиланган бўлиб, шикоят 
бериш ҳуқуқи ушбу шахсларнинг ҳуқуқий 
ворисларига ўтиши қайд этилган.

Бундай ҳуқуқ вояга етмаган, васий ва 
ҳомийга эга бўлган шахсларнинг қонуний 
вакилларига берилган. Шикоят берувчи 
шахснинг вакилига нотариал тасдиқланган 
тарзда берилган ишончномада эса, шикоят 
бериш ва уни имзолаш каби ваколатлар 
махсус кўрсатилган бўлиши лозим. 

Шунингдек, Пленум қарорида шикоят 
келтирилмайдиган суд ҳужжатлари, апелля-
ция, кассация шикоятини (протестини) бе-
риш тартиби, муддатлари, ушбу муддатлар-
ни ҳисоблаш, тиклаш, суд харажатларига 
доир масалалар юзасидан ҳам тушунтириш 
берилган. Шикоятни (протестни) қабул қи-
лиш масаласини ҳал этиш, суд ҳужжатлари 
ижросини тўхтатиш, ишни биринчи инстан-
ция қоидалари бўйича кўриш, далилларни 
текшириш, шикоят (протест) важларига 
ҳуқуқий баҳо бериш каби бошқа бир қатор 
масалалар юзасидан ҳам тушунтиришлар 
берилган.

2024 йил 1 январга қадар амалда бўл-
ган фуқаролик процессуал қонунчилигига 
кўра, апелляция шикоятини (протестини) 
қабул қилиш масаласи ишни кўрган суд 
томонидан амалга ошириб келинган. Энди-
ликда бу ваколат вилоят ва унга тенглашти-
рилган апелляция, кассация инстанцияси 
судининг судьясига берилди.

Шу сабабли тушунмовчиликларнинг 
олдини олиш мақсадида Пленум қарорида 
апелляция, кассация шикоятини (протести-
ни) йўллаш ва юбориш, ишни кўрган суд 
эса шикоятни (протестни) иш билан бирга 
вилоят ва унга тенглаштирилган судга юбо-
риш тартиби юзасидан аниқ тушунтириш 
берилган. Қарорда суд ҳужжатини қабул 
қилган суд берилган шикоятни (протестни) 

процессуал қонуннинг бирон-бир талабла-
рига мос эмаслиги асоси билан қайтариш 
масаласини ҳал қилишга ҳақли эмаслиги 
тушунтирилган.

Маълумки, процессуал қонунда апел-
ляция, кассация шикоятини (протестини) 
бериш муддатлари бир ва олти ой деб 
белгиланган. Ушбу муддатларни тиклашни 
апелляция, кассация инстанцияси судининг 
судьяси якка тартибда ҳал қилади.

Қонун ҳужжатларида бу муддатларни 
тиклаш учун асослар, сабаблар ва омил-
лар келтирилмаганлиги боис бир хил суд 
амалиётини яратиш қийин кечаётган эди. 
Шунинг учун қарорда шикоят билан муро-
жаат қилиш муддатини тиклаш масаласини 
ҳал қилишда бунга тўсқинлик қилган объ-
ектив ҳолатларга қандай омиллар кириши, 
хусусан, жисмоний шахсларнинг касаллиги, 
оилавий аҳволи ва бошқа ҳолатлар узрли 

сабаблар ҳисобланиши тушунтирилиб, 
судьянинг муддатни тиклаш ҳақидаги ху-
лосалари шикоятни (протестни) қабул 
қилиш, қабул қилишни рад этиш ҳақидаги 
ажримларда асослантирилиши лозимлиги 
кўрсатилган.

Шу билан бирга, Фуқаролик процессуал 
кодексида белгиланган шикоят (протест) 
бериш муддатларини тиклаш учун уч ой 
қатъий ҳисобланиши қайд этилган. Ушбу 
уч ойлик муддат ўтгандан сўнг берилган 
шикоят (протест) бўйича процессуал муд-
дат тикланмайди. 

Пленум қарорида шикоят (протест) 
бериш муддати узрли деб топилган са-
бабларга асосан тикланганда, иш бўйича 
бошқа шахслар томонидан ўтказиб юбо-
рилган муддат, ўтказиб юборилиши сабаб-
ларидан қатъи назар, тиклаш тўғрисидаги 
масалани қўшимча равишда ҳал қилиш 
талаб этилмаслиги ҳам батафсил тушунти-
рилган. Бундай шикоят (протест) тегишли 
талабларга риоя этган ҳолда апелляция, 
кассация муҳокамаси тугаганига қадар шу 
инстанция судига берилиши мумкин ва 
умумий асосларда кўриб чиқилиши лозим. 
Чунки апелляция, кассация инстанцияси 
суд ҳужжатини шикоятда (протестда) кел-
тирилган важлар доирасида эмас, тўлиқ 
ҳажмда текшириб чиқиши шарт бўлиб, бит-
та ёки бир нечта шахс томонидан шикоят 
(протест) берилишидан қатъи назар, суд 
ҳужжатининг қонунийлиги, асослилиги ва 
адолатлилиги тўлиқ текширилади. 

Пленум қароридаги асосий тушун-
тиришлардан яна бири процессуал қо-
нунчиликка киритилган янги процессуал 

ҳаракат, яъни фақат апелляция, кассация 
инстанция судлари ваколати ҳисобланган 
ишни биринчи инстанция судида иш юри-
тиш қоидалари бўйича кўриш тартибидир. 
Бу норма бошқа процессуал қонунлар қа-
торида Фуқаролик процессуал кодексига 
ҳам киритилган бўлиб, Пленум қарорида 
айнан шу тартибда иш юритиш қоидалари 
ёритилган.

Хусусан, қонунга кўра, учта ҳолатда:
биринчидан, билдирилган талаб бўйича 

суд томонидан қарор қабул қилинмаган 
бўлса;

иккинчидан, иш судда иштирок этиш 
ҳуқуқига эга бўлган, аммо суд мажлисининг 
вақти ва жойи тўғрисида хабардор қилин-
маган шахсларнинг йўқлигида кўрилган 
бўлса;

учинчидан, ишда иштирок этишга жалб 
қилинмаган шахсларнинг ҳуқуқ ва мажбу-
риятлари тўғрисидаги масала ҳал қилинган 
бўлса, ишни биринчи инстанция судида иш 
юритиш қоидалари бўйича кўришга йўл 
қўйилади.

Айнан шундай процессуал хатоликларга 
йўл қўйилгандагина суд ишни янгидан 
кўришга юбормасдан, биринчи инстанция 
судида иш юритиш қоидалари бўйича 
кўришга ўтиши ва бу ҳақида асослантирил-
ган ажрим чиқариши лозим.

Пленум қарорида ушбу процессуал ҳа-
ракатнинг яна бир муҳим жиҳати кенг ёри-
тилган. Яъни ишда иштирок этишга жалб 
қилинмаган ёки хабардор қилинмаган 
шахслар апелляция, кассация инстанцияси-
да қатнашганда улар томонидан биринчи 
инстанция судида муҳокама предмети бўл-
маган, жумладан, қарши даъво тартибида 
келтирилган янги моддий-ҳуқуқий даъво 
талаблари, шунингдек, даъво муддатини 
қўллаш ҳақидаги талаблар қўйилган бўлса, 
суд томонидан бу талаблар қабул қилини-
ши ва кўрилиши лозимлиги тушунтирилди.

Шу билан бирга, Пленум қарорида 
бош қа бир қатор процессуал ҳаракатларга 
оид тушунтиришлар ҳам берилган. Ҳужжат 
суд ишни кўришда аниқлаши лозим бўлган 
ҳолатлар, далилларни текшириш, шикоят 
(протест) важларини тўлиқ ўрганиш ва 
уларнинг ҳар бирига тегишли ҳуқуқий баҳо 
бериш, моддий ва процессуал ҳуқуқ нор-
маси бузилиши ёки нотўғри қўлланилиши 
ҳолатларининг тўғри талқин қилинишига 
бағишланган.

Янги ҳужжат судларнинг процессуал қо-
нунни тўғри қўллаши учун муҳим ҳуқуқий 
асос бўлиб хизмат қилади.

Азиз ОБИДОВ,
Олий суд ахборот хизмати раҳбари

Жорий йил 1 январдан Фуқаролик 
процессуал кодексига киритилган 
ўзгартириш ҳамда қўшимчалар 
фуқароларнинг ҳуқуқ ва 
манфаатларини ҳимоя қилиш 
кафолатларини янада кучайтирди. 
Процессуал қонунларга киритилган 
ўзгартиришлар, аввало, суд 
қарорларини қайта кўришнинг 
янги тартибини жорий этиш орқали 
фуқароларнинг одил судловга 
эришиш даражасини янада оширишга 
қаратилган. Натижада инсон 
ҳуқуқлари, эркинликлари ва қонуний 
манфаатларини янада кенгроқ ҳимоя 
қилиш имконияти яратилмоқда. Пленум қарорида шикоят 

(протест) бериш муддати 
узрли деб топилган 
сабабларга асосан 
тикланганда, иш бўйича 
бошқа шахслар томонидан 
ўтказиб юборилган муддат, 
ўтказиб юборилиши 
сабабларидан қатъи 
назар, тиклаш тўғрисидаги 
масалани қўшимча 
равишда ҳал қилиш талаб 
этилмаслиги ҳам батафсил 
тушунтирилган.

га тунги ёритгич чироқлари 
ўрнатилди. Асосий кўчаларга 
ва аҳоли гавжум ҳудудларга 
юздан ортиқ кузатув камерала-
ри қўйилди. Савдо нуқталари, 
хонадонлар Миллий гвардия 
қўриқлаш хизмати пультига 
уланмоқда. 

Фирибгарликлар, асосан, 
пул олди-берди ва пластик 
карталаридан ўғрилик ҳолат-
лари бўлган. Бу борада аҳо-
ли ўртасида кенг қамровли 
тарғибот-тушунтириш ишлари-

ни олиб бордик. Ана шундай 
саъй-ҳаракатларимиз натижа-
сида ўғрилик ва фирибгарлик 
кескин камайди. Ўтган йили 
кўчабоши ва жамоатчиликнинг 
фаоллиги сабаб хонадонида 
гиёҳванд модда ва ноқонуний 
тамаки сақлаётган фуқаролар 
аниқланган эди. Жорий йилда 
яна бир ноқонуний тамаки 
савдоси билан шуғулланаётган 
фуқаро ушланди.

Бизга берилган хизмат 
планшети ёрдамида аниқлан-

ган турли ҳуқуқбузарликлар 
бўйича тезкор маъмурий 
жавобгарлик расмийлаштириш 
имконияти бор. Хусусан, электр 
энергияси, газ ва ичимлик сув 
тармоғига ноқонуний уланган 
фуқаролар учун ҳам.

Наманган шаҳри билан 
Косонсой туманини боғловчи 
Қўқимбой шоҳ кўчаси бизнинг 
маҳалла ҳудудидан ўтган. 
Афсуски, бу йўлда ҳаракат-
ланаётган транспорт восита-
лари ҳайдовчилари орасида 
фуқаролар хавфсизлигини 
эмас, балки манзилига тезроқ 
етиб олишни ўйлайдиганлари 
кўп. Шу боис автоҳалокатлар 
содир бўлмоқда. Ўтган йили 
шундай ҳайдовчилардан бири 
мактаб ўқувчисининг ҳаётига 
зомин бўлганди. Бу йил яна бир 
фуқарони уриб кетиб, оёғини 
синдирди. 

Мана шундай автоҳа-
локатларнинг олдини олиш 
учун ушбу йўлга замонавий 
фоторадар ўрнатиш зарур. Бу 

борада тегишли ташкилотларга 
таклифлар берилган, бироқ 
ҳозирча натижа йўқ. 

Маҳалла ёшлари билан 
доим биргамиз. Улар ҳудуддаги 
болалар ва ўсмирлар спорт 
мактабида ўзлари қизиққан 
спорт тури билан шуғуллан-
моқда. Футбол ишқибозлари 
64-мактаб ҳудудидаги мини 
стадионда тўп суришади. 
Ёшларнинг бўш вақтини янада 
мазмунли ўтказиш учун “Street 
Workout” майдони қуриш зарур. 
Бунинг учун бўш жой бор.

Келгуси режаларимдан бири 
— маҳалланинг турли нуқтала-
рига ўрнатилган юздан ортиқ 
кузатув камераларини хизмат 
хонамга интеграция қилишдир. 
Бу борада амалий ҳаракатлар 
бошланган.

Бир сўз билан айтганда, 
“Гулшан” маҳалласи фуқаролар 
фаоллиги, ёшларнинг бирдам-
лиги сабаб ҳуқуқбузарлик ва 
жиноятчиликдан холи ҳудудга 
айланмоқда.

Транспорт 
воситалари 
ҳайдовчилари 
орасида 
фуқаролар 
хавфсизлигини 
эмас, балки 
манзилига 
тезроқ етиб 
олишни 
ўйлайдиганлари 
кўп.

Маҳалла ёшлари 
билан доим 

биргамиз. Улар 
ҳудуддаги болалар 

ва ўсмирлар 
спорт мактабида 
ўзлари қизиққан 
спорт тури билан 
шуғулланмоқда. 

Футбол 
ишқибозлари 

64-мактаб 
ҳудудидаги 

мини стадионда 
тўп суришади. 

Ёшларнинг бўш 
вақтини янада 

мазмунли ўтказиш 
учун “Street 

Workout” майдони 
қуриш зарур. Бунинг 

учун бўш жой бор.



Сифатли таълимда
ижобий натижалар 
кўрсатаётган мактаблар 
раҳбарияти ва 
ўқитувчиларига устама 
берилади.

Ўзбекистонда
хотин-қизлардан 
ОТМларда ўқиш учун 
тавсияномага аризалар 
қабули бошланди.

Тошкент
кўчаларида
тест режимида
ишга туширилган
РОБОТ-ИНСПЕКТОР
пайдо бўлди.

“Кимгадир ёрдамим тегса,
руҳан енгил тортаман”

Тез тиббий ёрдамТез тиббий ёрдам
тез етиб боролмаса...тез етиб боролмаса...

My.gov.uz 
порталида 

қандай тиббий 
хизматлардан 

фойдаланиш 
мумкин?

My.gov.uz — ягона интерактив давлат 
хизматлари портали ҳозирда 520 та онлайн 
хизматлар кўрсатиб келмоқда. Улар қаторида 
соғлиқни сақлаш соҳасига оид хизматлар 
ҳам бўлиб, минглаб юртдошларимиз уйдан 
чиқмасдан, биргина телефон орқали  ўзларига 
зарур маълумотларга эга бўлишмоқда. 
My.gov.uz – ягона интерактив давлат 
хизматлари порталидаги “Соғлиқни сақлаш” 
бўлимида 15 та онлайн хизматларни ўз ичига 
олади, улар қуйидагилар:
 Вақтинча меҳнатга лаёқатсизлик 
варақалари маълумотномаларини олиш;
 Тиббиёт ва фармацевтика ходимларини 
аттестациядан ўтказиш ва уларга малака 
тоифалари бериш;
 Соғлом турмуш тарзини қўллаб-қувватлаш 
саломатлик кўрсаткичлари ҳақида маълумот 
олиш;
 Оилавий шифохона шифокори 
маълумотлари билан танишиш;
 Тиббиёт ташкилотларини аккредитация 
қилиш;
 Тиббий ордерни текшириш;
 Шифокор қабулига ёзилиш;
 Аҳолининг профилактик кўриклар тақвими;
 Тиббий маълумотномаларни олиш (083/ҳ 
шаклдаги);
 Профилактик эмланганлик ҳолатини 
текшириш;
 Давлат томонидан бепул бериладиган дори 
воситалари ҳақида маълумот;
 40 ёшдан кейинги юрак қон-томир 
тизими касалликлари хавфини баҳолаш 
номограммаси;
 Болаларнинг эмланиш тақвими;
 Тана вазни ва оғирлиги калькулятори;
 COVID-19 га эмлашга ёзилиш ва ҳолатини 
текшириш.
Шунингдек, порталнинг “Ижтимоий ҳимоя” 
бўлимида:
 Руҳий саломатлик бўйича диспансердан 
маълумотнома;
 Наркология бўйича диспансердан 
маълумотнома олиш хизматлари ҳам мавжуд.
ЭСЛАТМА: Ушбу хизматлардан фойдаланиш 
учун OneID тизимида рўйхатдан ўтиш зарур. 
Айрим хизматлардан фойдаланиш учун ЭРИ 
(электрон рақамли имзо) ҳам талаб қилиниши 
мумкин.

Бир куни ана шундай 
тирбандлик устидан 
чиқиб қолдим. Қайсидир 
ҳайдовчи йўл бермадими 

ёки чаққонлик қилиб ўтиб 
кетмоқчи бўлдими, хуллас, бирдан 
ҳаракат тўхтади. Машиналар 
турнақатор бўлиб кетди. Биронта 
улов ўтолмасди. 

Ушбу ҳолатда эътиборимни 
фақат битта — тез тиббий ёрдам 
машинаси тортди. У жуда секин 
силжирди. Қолган машиналар унга 
имкон қадар йўл очиб бергани 
билан тезда чиқиб кетишнинг 
имкони бўлмади. Ҳайдовчи 
машинани гоҳ чап, гоҳ ўнгга 
буради. Охири бир амаллади. 

Лекин машина катта чорраҳада 
оз эмас, кўп эмас, чамаси ўн беш 
дақиқалар қолиб кетди. 

Маълумотларга кўра, 
беморнинг аҳволи, ҳудуд 
рельефи, тиббиёт ходимлари 
иш юкламасидан келиб чиқиб, 
шошилинч тиббий ёрдам давлат 
хизмати шифокорига бугунги 
кунда бемор олдига келиши 
учун 20 дан 40 дақиқагача вақт 
ажратилади. Белгиланган ана шу 
вақтда беморга қандай тиббий 
ёрдам кўрсатилишини тасаввур 
қилиш қийин эмас. Эҳтимол, бу 
лаҳзалар ўша хаста ҳаётидаги энг 
муҳим муолажа бўлиши мумкин. 

Лекин бу сафар машина 
бемор ҳузурига ўз вақтида 
етиб келмайди. Балки ўша 
тирбандликда қолиб кетиб, 
диққинафас бўлган йўловчию 
ҳайдовчиларнинг сабри бунга 
чидар. Аммо беморнинг тоқати-
чи? Унинг соғлиғи кутиб тура 
оладими? Шу онларда бирон 
жиддий корхол рўй бермаслигига 
кафолат борми? 

Шуларни хаёлдан ўтказиб 
тургандим, ёнимда ушбу салбий 

манзарани телефонига суратга 
олаётган бир йигит норози 
оҳангда гапира кетди:            

— Автомобиль назоратчилари 
шунақа пайтда қаерда юради? 
Тирбандликни тарқатворса 
бўлмайдими? 

Йигитнинг гапи ўринсиз эди. 
Ахир светофор ишлаб турибди. 
Сабр ва ҳурмат керак, холос. 

Орадан бирмунча вақт ўтиб, 
йўл-патруль хизмати ходимлари 
келиб, тирбандликни бир зумда 
тарқатди. Қатнов яна изига тушди. 
Батартиб ҳаракатланаётган 
машиналарни кўриб, ўйлаб 
қолдим: нега бир-биримизга 
бунчалик ҳурматсизмиз? Наҳот 
оддий йўл ҳаракати қоидаларига 
амал қилиш, бирозгина тўхтаб 
туриш ёки бир-иккита машинани 
ўтказиб юборишга кучимиз 
етмаса, хоҳишимиз, сабримиз 
бўлмаса?

Айтишингиз мумкин, 
бугун барча тез тиббий ёрдам 
машиналарига GPS қурилмалар 
ўрнатилган. Улар ёрдамида 
йўллардаги мавжуд ҳолатни 
бемалол кузатиш имкони бор. 

Шаҳобиддин РАСУЛОВ.

Бугун йўлларда транспорт оқими 
катта. Шу боис бозорлар, катта 
чорраҳалар, умуман, аҳоли 
гавжум жойларда тирбандликлар 
юзага келиши табиий ҳол. 
Айниқса, эрталаб ўқиш ва ишга 
кетиш ҳамда кечга яқин қайтиш 
чоғида бундай ҳолат тез-тез 
кузатилади.

Бироқ машина замонавий ускуна билан жиҳозлангани, у тирбандликдан ҳоли дегани эмас. Автотранспортлар 
ҳаракати серқатнов ҳудудларда буни четлаб ўтиш баъзида имконсиз. Қолаверса, чақирув тушган жойнинг 
шарт-шароити ҳар хил.

Ҳа, юқорида кузатилган ҳолатда аслида муаммо айнан сизу бизда. Токи, ҳар бир ҳайдовчи йўл ҳаракати 
қоидаларига риоя қилмас экан, бундай дилхиралик такрорланаверади. Уни бартараф этиш ҳаммага бирдек 
ёзилган оддий қонун-қоидаларга қай даражада бўйсунишимизга боғлиқ. Шуни унутмайлик, инсон ҳаёти, 
соғлиғи ҳамма нарсадан устун. Уни ҳеч қачон ва ҳеч нарса билан сотиб олиб бўлмайди.

Тез тиббий ёрдам бемор олдига келиши учун 20 дан 40 дақиқагача вақт ажратилади. Белгиланган ана шу 
вақтда беморга қандай тиббий ёрдам кўрсатилишини тасаввур қилиш қийин эмас. Эҳтимол, бу лаҳзалар ўша 
ҳаста ҳаётидаги энг муҳим муолажа бўлиши мумкин.

Болалигимдан инсонларга 
ёрдам беришни яхши кўраман. 
Кимнинг қўлида оғирроқ 
юки бўлса кўтаришиб, қўни-
қўшнининг юмушига кўмаклашиб 
катта бўлганмиз. Ота-онам доим 
қулоғимизга сахий ва меҳрибон 
бўлишимиз кераклигини 
қуйган. Бора-бора айни шу 
эзгу амалларнинг завқини ҳис 
қила бошладик. Одамларнинг 
хурсанд чеҳрасини кўриш, 
миннатдорлигини эшитишдан 
ортиқ бахт йўқ экан дунёда.  

Шунинг учун педагогика 
соҳасида ўқиган бўлсам-да, 
фаолиятимни ижтимоий ходим 
сифатида давом эттиришга қарор 
қилдим. Менга бириктирилган 
ҳудудларда 5 200 нафар аҳоли 
истиқомат қилади. Уларнинг 

орасида эҳтиёжманд ва кўмакка 
муҳтож фуқаролар талайгина. 
Айтайлик, жорий йил бошидан 
бунё 22 та оила бўйича кейс 
очилиб, уларни қийнаётган 
муаммоларга маълум даражада 
ечим топишга эришдик.

47 та оилага болалар 
нафақаси ва моддий ёрдам 
тайинланди. 16 нафар фуқарога 
реабилитация қилишнинг 
техник воситалари берилди. 
Ҳудудимиз асосан чўл зонаси 
бўлгани учун аҳоли тарқоқ 
жойлашган. Қишлоғимиз туман 
марказидан 230 км. олисликда. 
Айрим оилалар овулдан 40 км. 
узоқликда яшайди. У ерларда 
транспорт қатнови йўқ, баъзан 
етиб бориш анча мушкул кечади. 
Шундай бўлишига қарамай, 

кунига 10-15 та хонадонга 
киришга ҳаракат қиламиз. Улар 
билан дилдан суҳбат қуриб, 
ўйлантирган масалаларига 
муносиб ечим топишга уринамиз. 

Ҳудудимизда истиқомат 
қиладиган бир фуқаро туғма 
бўйин қийшиқлигидан азият 
чекади. Шу кунга қадар унга 
ногиронлик белгиланмаган. 
Бўйнидаги оғриқ бошқа тана 
аъзоларига ҳам ўз таъсирини  
кўрсатяпти. Турмуш ўртоғи 
нафақада. Бир қиз ва бир ўғил 
фарзанди бор. Яшаш шароити 
оғир. Эрининг 600 минг 
сўмлик нафақасига амаллаб 
кун кўряпти, бошқа даромади 
йўқ. Февраль ойида унга кейс 
очилган бўлиб, биринчи навбатда 
“Аёллар дафтари”га киритилди. 

Ногиронлик белгилаш учун 
тиббий кўрикдан ўтказилди 
ва даволанди. Айни вақтда 
мониторинг олиб бориляпти. 
Экспертлар хулосасини кутяпмиз. 
Аслида ногиронлик белгилаш 
учун фуқаро 3-4 марта тиббий 
кўрикдан ўтказилади. Бунинг учун 
6 ойгача вақт керак бўлади. 

Ҳар сафар кимгадир ёрдамим 
тегса, руҳан енгил тортаман. 
Қилган меҳнатим учун ич-
ичимдан хурсанд бўламан. 
Юртимизда бирорта ёрдамга 
муҳтож, эҳтиёжманд оила 
қолмаслигини истардим. Биз 
учун берилган бу гўзал умрни 
бахтли яшаб ўтишга ҳамма 
ҳақли. Бунинг учун муносиб 
ҳисса қўшаётганимдан кўнглим 
хотиржам.

Наримон БОЖБАНОВ,
Конимех туманидаги “Учтепа” ва “Боймурод” маҳаллалари ижтимоий ходими.

Ҳудудимиз асосан чўл зонаси бўлгани учун аҳоли тарқоқ жойлашган. Қишлоғимиз туман марказидан 
230 км. олисликда. Айрим оилалар овулдан 40 км. узоқликда яшайди. У ерларда транспорт қатнови йўқ, 

баъзан етиб бориш анча мушкул кечади.



Озарбайжонда
ўтказилган
“GOYGOL CADET
EUROPEAN CUP”
турнирида уч нафар 
дзюдочимиз шоҳсупага
кўтарилди.

ЭЛДОР
ШОМУРОДОВ
Италия “А” сериясида
100 та ўйинда
майдонда тушган
биринчи ўзбекистонлик 
сифатида тарихга кирди. 

НОДИРБЕК 
АБДУСАТТОРОВ
рейтинг натижасига кўра, 

айланма тизими 
етакчисига
айланди. 

Ўз бе кис тон Республикаси 
Президенти Администрацияси 
ҳузуридаги Ахборот ва оммавий 
коммуникациялар 
агентлиги томонидан

№271590 рақами билан
давлат рўйхатидан ўтказилган.

Бош муҳаррир:
Бахтиёр АБДУСАТТОРОВ
Дизайнер:
Абдулазиз АҲМЕДОВ

Таҳририят манзили:
100192, Тошкент шаҳри Мирзо 
Улуғбек тумани Лашкарбеги МФЙ, 
Мустақиллик шоҳ кўчаси 59-уй.
Телефонлар:
71 233-39-89, 71 233-10-92.
Нашр кўрсаткичи: 148

«Шарқ» НМАК
босмахонасида чоп этилди.
Босмахона манзили:
Тошкент шаҳри Миробод тумани,
Буюк Турон кўчаси 41-уй.

Муассис: «MAHALLA
DAVRIY NASHRLARI» МЧЖ

Ўзбекистон маҳаллалари 
уюшмасининг ижтимоий-сиёсий,
маънавий-маърифий газетаси

Ўлчами — 380х587, 4 б.т.
4 830 нусхада чоп этилди.
Буюртма №: Г-520

Газета таҳририят компьютер 
марказида саҳифаланди ва
офсет усулида босилди.

Иккинчи жаҳон уруши қатнаш-
чиси, 100 ёш билан юзлашган Ўскан 
бобо Ҳожимонов Сирдарё вилояти 
Боёвут туманидаги Усмон Юсупов 
номли маҳаллада истиқомат қилади. У 
1943 йилда фронтга отланиб, Москва 
остоналаридан Кенигсберг шаҳрини 
озод қилишгача бўлган жанггоҳларни 
босиб ўтди. Одер дарёсини кечиб 
ўтишда мардлик намунасини кўрсатди. 
Урушнинг охири кўриниб қолганда 
яраланди. Яраславль областининг 
Рибинск госпиталида бир ярим йил 
даволанди. 1950 йил Зомин тумани-
даги она қишлоғи Аччига кириб келди. 
28 йил хўжаликда ҳайдовчилик қилди. 
Турмуш ўртоғи Новвотой момо билан 
10 нафар фарзандни вояга етказиб, 
элга қўшди.

— Маҳаллада энг ёши улуғи ўзим-
ман, набираларни дуо қилиб ўтираман, 
ёш-яланглар, маҳалла фаоллари ҳолим-
дан хабар олгани келишади, — дейди 
Ўскан бобо Ҳожимонов. — Аллоҳнинг 
инояти туфайли юз ёш билан юзлашиб 

Бухоро вилояти Пешку туманидаги 
“Талисобун” маҳалласида яшовчи 
Назар ота Шеров ҳозирда табаррук 
99 ёшда. Отахон Иккинчи жаҳон 
урушининг Пешку туманидаги ҳаёт 
бўлган ягона вакили саналади. Хоти-
раси ўткир, зийрак, яхши суҳбатдош, 
меҳмондўст инсон. Фақат оёғидаги 
жароҳатлар туфайли кейинги пайтда 
юра олмай қолган.

Аммо отахоннинг оиласидаги-
лар, қўни-қўшнилар, маҳалладошлар, 
давлат ва жамоат ташкилотлари асло 
ёлғизлатиб қўйгани йўқ. Назар ота 
билан суҳбатлашар экансиз, уруш 
йилларидан бошидан кечирган 
талофатлар, оғир-оғир мусибатли 
кунларни сўзлаб беради. Бугунги 
тинчликнинг қадрига етиш, Ватанни 
кўз қорачиғидек асраш кераклигини 
бот-бот таъкидлайди. 

Назар ота урушдан кейин узоқ 
йиллар қишлоқ мактабида ўқитувчи-
лик қилиб, ҳурмат-эътибор қозонган. У 

Наманган вилояти Янгиқўрғон 
туманидаги “Оқтепа” маҳалласи-
да яшовчи Муҳаммадиб роҳим ота 
Инъомов 1922 йилда таваллуд топ-
ган. Турмуш ўртоғи билан бирга 10 
нафар фарзандни тарбиялаб, юрт 
корига ярайдиган инсонлар қилиб 
вояга етказди. Ҳозир 100 нафарга 
яқин набираси ва 137 нафар чева-
ралари даврасида кексалик гаштини 
сурмоқда. 

1942 йил фронтга кетиб, уруш 
тугагунга қадар отлиқ дивизион-
да хизмат қилган. 1948 йил юрт-
га қайтиб келади. Бошидан олган 
жароҳатларининг ўрни ҳали ҳам 
шундоқ билиниб туради. Шижоат 
ва яшашга бўлган интилиш унинг 
шу кунга қадар етиб келишига сабаб 
бўлди. Отахон билан гаплашар экан-
сиз, зеҳни ўткирлиги, дунёқараши 
нақадар кенглигига амин бўласиз. 
Айниқса, бугун юртимизда олиб бо-

ЭҲТИРОМ9 МАЙ – ХОТИРА ВА ҚАДРЛАШ КУНИ

Уруш кўрган 
одамлар...ХОТИРА МАНГУ,

ҚАДР АБАДИЙ

Қаҳрамонларимиз босиб ўтган йўл жуда олис. Унинг оғир ва синовли, шу билан бирга, шукуҳли дамлари ҳам бор. Ўзимиз 
учун хулоса чиқаришга етарли сабоқлар мужассам. Ҳар бири — бир мактаб, десак муболаға бўлмайди. Бундай инсонлар 
билан кўпроқ суҳбатлашиш, кўпроқ дуоларини олиш керак, холос. Зеро, юртимизнинг тинчлиги, халқимизнинг осойишта 
ҳаёти замирида уларнинг қанчадан-қанча чеккан заҳматлари бор.

Шаҳноза РАҲИМХЎЖАЕВА.

Иккинчи жаҳон уруши қатнашчилари ва ногиронларининг ҳар бири 20 000 000 сўм 
миқдорида бир марталик пул мукофоти билан тақдирланади

Бобомдан уруш йилларидаги қийинчиликлар ҳақида жуда кўп эшитганман. Гарчи жанг майдонида қатнашмаган 
бўлса-да, фронт ортида қаттиқ меҳнат қилган. Деҳқончиликдан йиғиб олинган буғдой, картошка ва шунга ўхшаш 
полиз экинларини ўзлари учун ишлатмай, ҳаммасини аскарларга юборганини бот-бот такрорларди.

Вақт ўтгани сари ўтмиш ҳам тарих саҳифаларига сингиб бораверади. Лекин ўшанда олинган қалб жароҳатлари 
ҳамон одамлар хотирасида муҳрланиб қолган. Қанчадан-қанча айрилиқлар, қурбонлар, урушдан ногирон бўлиб қайтиб 
келган аждодларимиз ёди ҳамиша тилдан-тилга ўтиб бораверади...

Халқи ва юрти учун жон олиб, жон берган мард ўғлонлар бугун эҳтиром ва эъзозда. Буни куни кеча қабул қилинган 
“Иккинчи жаҳон уруши қатнашчиларини рағбатлантириш тўғрисида”ги Президент фармони мисолида яққол кўриш 
мумкин. Унга кўра, фашизм устидан қозонилган ғалабанинг 79 йиллиги муносабати билан Иккинчи жаҳон уруши 
қатнашчилари ва ногиронларининг ҳар бири 20 000 000 (йигирма миллион) сўм миқдорида бир марталик пул 
мукофоти билан тақдирланади. Уни масъул давлат муассасалари ходимлари байрамона ва тантанали тарзда топшириши 
белгиланган.

Қувонарлиси, орамизда урушда жонбозлик кўрсатган ёши улуғ, нуроний кексаларимиз ҳали ҳам анчагина. Уларни 
қанча ҳурмат ва иззат қилсак оз.

Ислоҳот ва ўзгаришлардан доим хабардор

рилаётган ислоҳотлар ва ўзгаришлардан доимий хабардор бўлиб туради. Эшигидан 
йўқлаб борганлар билан фикр-мулоҳаза алмашиб, қизғин суҳбат қуради. Ҳар бир 
гапидан шукроналик кайфияти яққол сезилиб туради.

Урушнинг битмаган жароҳатлари

кишининг оиласида 10 нафар фарзанд вояга етган бўлса, уларнинг барчаси бугун 
ҳаётда ўз ўрнини топган. Халқ хўжалигининг турли тармоқларида меҳнат қилиш-
моқда. Айни вақтда отахон бир этак невараю эваралар қуршовида, дориламон 
кунлар шукронаси билан яшамоқда.

Мардлик намунасини кўрсатди

турибман. Фарзандларим, келинларим, набира-чевараларимнинг қуршовидаман. 
Муҳтарам Президентимизга раҳмат, биз, нуронийларнинг кексалик гаштини сури-
шимиз учун шароитларни яратиб берди. Масъуллар тез-тез келиб, ҳолимдан хабар 
олиб туришади. Ҳаммалари барака топишсин. Биз уруш кўрган одаммиз. Бугунги 
тинчлик-осойишталик, фаровонликнинг қадрини жуда яхши биламиз. Илоҳим, ҳа-
миша тинчлик бўлсин!

Ҳар бир миллатнинг ўзи, олис аждод-
лари босиб ўтган ўтмишга доир 
хотирасининг уйғоқлиги уни эзгу-
ликлар сари ундайди. Хотираси, 

миллий ва диний қадриятлари, аждодлари 
меросидан жудо қилинган халқ, шубҳасиз, 
таназзулга юз тутади. Тарих саҳифаларида 
бунга мисоллар кўп.

Инсон хотираси ҳар бир кишининг узоқ-
яқин тарихидан, воқеа-ҳодисалардан ха-
бардорлиги, ўз аждодларининг эзгу амал-
лари, келажак авлодларга қолдирган маъ-
навий-маърифий меросидан баҳраманд-
лиги ва уларга амал қилиши демакдир. 
Бу хабардорликдан миллий хотира келиб 
чиқади. Ўтмиш тарихнинг бугунги кун ва 
эртанги келажак билан бевосита боғлиқлиги 
ҳақида фикр юритилганда, айни шу ҳолат 
кўзда тутилади.

Инсоният тарихи бир қарашда одам-
ларнинг бу ёруғ оламда тинч-тотув умргу-
заронлик қилиши учун ҳаракатлари, жангу 
жадаллар, талотўплар, қирғинбарот урушлар, 
табиий офатлар ва яна кўп сир-синоатлар-
дан иборатдек туюлади. Аслида ҳам шундай. 
Аммо тарих саҳифаларига нақшланган бе-
адоқ хотиралар ичида энг муҳими — содир 
бўлган воқеа-ҳодисалардан, инсониятнинг 
буюк бунёдкорлик ишларидан, яратувчилик 
фаолиятидан англашиладиган хулосалар-
дир.

Истиқлолимизнинг дастлабки йиллари-
дан бошлабоқ, халқимизнинг асрлар даво-
мида босиб ўтган кўҳна тарихини, озодлик 
учун курашлари саҳифаларини чуқур ўр-
ганиш, улуғ бобокалонларимиз ҳурматини 
жой-жойига қўйиш, ёш авлодни улар билан 
ҳақли равишда фахрланиш руҳида тарбия-
лашга алоҳида эътибор берилаётгани бежиз 
эмас. Бу эътибор миллий истиқлол ғоясининг, 
маънавий тарбия ишининг, ёш авлод қалби-
да ватанпарварлик, истиқлолимизга садоқат 
руҳини шакллантиришнинг ўзак мақсадини 
ташкил этади. Бунинг боиси хотира ва қадр 
туйғуси ўсиб келаётган ёш авлод онгига 
чуқур сингдирилсагина улар қалбида буюк 
аждодларимизга, кекса авлод вакилларига 
муносиб ворислар бўлиб етишиш орзуси 
уйғонади.

Бу йилги Хотира ва қадрлаш кунида 
Иккинчи жаҳон уруши якунланганига 79 
йил тўлади. Йиллар уруш асоратларини, 
беадоқ ғам-андуҳларини биздан тобора 
узоқлаштирмоқда. Жангоҳларда қон кечиб, 
урушнинг жамики азоб-уқубатларига гувоҳ 
бўлган, мардлик ва жасорат намуналарини 
кўрсатган ватандошларимиз сафи борган 
сари сийраклашиб бораётир. Шу боис уларга 
алоҳида ҳурмат-эҳтиром кўрсатиш, уруш 
ҳақидаги тасаввурлари китоблар, бадиий, 
ҳужжатли фильмлар, мўйқалам соҳиблари-
нинг полотнолари таъсирида шаклланаётган 
ёшлар билан учрашувлар ўтказиш, хотира-
ларни ёзиб олиш ниҳоятда муҳим.

Тан олиш керак, сўнгги йилларда мамла-
катимизда амалга оширилаётган ислоҳотлар 
замирида халқимизнинг тинч ва осуда 
ҳаётини таъминлашга, турмуш даражасини 
юксалтиришга катта эътибор қаратилмоқда. 
Бу жараёнда кексалар, ижтимоий ҳимояга 

муҳтож кишиларга алоҳида ғамхўрлик 
кўрсатилмоқда. 2024 йил 7 май санасида 
давлатимиз раҳбари имзолаган “Иккинчи 
жаҳон уруши қатнашчиларини рағбатлан-
тириш тўғрисида”ги фармон бунинг яққол 
тасдиғидир. Бу уруш фахрийларини нафақат 
моддий рағбатлантириш, балки маънавий 
жиҳатдан қўллаб-қувватлашнинг яна бир 
ёрқин ифодаси бўлди.

Байрам кунида халқимиз шу ёруғ ва фа-
ровон кунларга шукроналар айтиш бароба-
рида, ҳаётимизнинг тинчлиги ва осойишта-
лиги, осмонимизнинг мусаффолиги учун 
жангу жадалларда жон олиб, жон берган 
аждодларимиз хотираси олдида бош эгади. 
Айни чоғда, бугун ҳаёт бўлган, орамизда 
яшаётган, ҳаёти ва бой тажрибаси билан ёш 
авлодга ҳар жиҳатдан ўрнак бўлаётган уруш 
қатнашчиларининг ҳурматини ҳар қанча 
ўрнига қўйсак арзийди. Уларнинг умрини 
бир йил, бир ойга бўлса ҳам узайтириш, 
кўнглини олиш, дардига малҳам бўлиш 
йўлида қўлимиздан келган барча ишни қи-
лиш бугунги авлод учун ҳам фарз, ҳам қарз 
бўлмоғи даркор.

Хотира ва қадрлаш кунининг маънавий 
моҳияти яна шундан иборатки, мамлакати-
мизда нафақат уруш қатнашчилари, шу би-
лан бирга, нуроний отахон-онахонлар, устоз 
ва мураббийлар, ўз касбининг моҳир устала-
рига ғамхўрлик қилинади. Чеҳрасидан нур 
ёғилиб турган кекса авлод вакилларининг 
бебаҳо ҳаётий тажрибаси умр йўлимизнинг 
машъаласидир. 

Бугунги куннинг муҳим вазифаларидан 
бири — ёш авлодга, азиз фарзандларимизга 
тинчлик, бу — ҳаётдаги энг улуғ неъмат эка-
нини тушунтиришдан иборат. Негаки, дунё 
минтақаларида уруш оловини қайта ёқиш, 
бўлинган дунёни қайта бўлиб олиш, қурол-
ли, ирқий ва бошқа можаролар чиқариш, 
халқларнинг осуда ҳаётига раҳна солиш ва 
бундан моддий манфаат кўриш ҳаракатла-
ри ҳозир ҳам йўқ эмас. Тинчлик бузилган, 
ҳаловат йўқолган, тотувлик қўлдан кетган 
жойдан барака қочади, адоват уруғи вабо 
янглиғ урчий бошлайди. Одамлар яратиш, 
бунёдкорлик фаолиятидан чалғийди. Шу 
боис ҳамиша огоҳ бўлиш, аҳил-иноқликни 
мустаҳкамлаш, ёшлар тарбиясига бефарқ 
бўлмаслик тўғрисидаги даъватларни доимо 
ёдимизда тутмоғимиз ва унга амал қилмоғи-
миз зарур.

Хотира ва қадрлаш — ҳар биримизнинг 
миллат равнақи, ҳаётимизнинг фаровон-
лиги билан бевосита боғлиқ эзгу ниятимиз 
ва амалий ишларимизда ўз аксини топади. 
Биз, шубҳасиз, буюк хотирага эгамиз, аммо 
келажакни хотира билан фахрланишнинг 
ўзи билангина яратиб бўлмайди. Тарих 
учун биздан ҳам, улуғ боболаримиз каби, 
буюк ишлар хотира бўлиб қолиши, биз-
нинг бугунги, келажакдаги ишларимиз, эзгу 
амалларимиз ва ютуқларимиз ҳам келгуси 
авлодларни янги зафарларга руҳлантириши 
ва илҳомлантириши лозим.

Тарихий хотирасиз келажак йўқ. Аждодлар хотирасига эҳтиром кўрсатган халқнинг 
бугуни фаровон, эртаси ёруғдир. Олис кечмишда содир бўлган ҳар бир воқеа-ҳодиса 
кейинчалик моҳият эътиборига кўра, тарихий сабоқ ва хулосага айланади. Миллатнинг 
барҳаётлиги ва келажаги мана шу сабоқ ва хулосага боғлиқ.

ХУДОЁР МАМАТОВ,
Марказий сайлов комиссияси котиби,
юридик фанлар доктори, профессор.


